
Útdráttur 
Rannsókn þessi fjallar um þjónustu sveitarfélaga gagnvart öldruðum íbúum. Borin voru 

saman öldrunarúrræði og -þjónusta átta sveitarfélaga, víðsvegar um landið. Rannsóknin 

byggir á heimildum sveitarfélaganna sjálfra auk laga, reglna og fræðilegrar umfjöllunar um 

málefni aldraðra. Þjónusta sveitarfélaganna var könnuð með upplýsingaleit á heimasíðum 

þeirra og sendar voru beiðnir um frekari upplýsingar til félagsþjónustu viðkomandi 

sveitarfélaga.  

Tilgangur verkefnisins og aðal rannsóknarspurning er að kanna hvort sveitarfélögin veiti 

mismunandi þjónustu. Öldrunarþjónusta sveitarfélaga er lögbundin og fróðlegt er að sjá 

hvort/hvernig sveitarfélögin sinna skyldum sínum. Til stendur að flytja málefni aldraðra frá 

ríki til sveitarfélaga og einn liður í rannsókninni var að grennslast fyrir um hvort sveitarfélögin 

væru farin að huga að undirbúningi þess. Auk þess verður leitað svara við eftirfarandi 

spurningum: Er þjónustan einstaklingsmiðuð? Hvernig er aðgengi þjónustuþega að 

faglærðum félagsráðgjöfum háttað? 

Meginniðurstöður rannsóknarinnar sýna að sveitarfélögin veita misjafna þjónustu. Öll 

sveitarfélögin veita einstaklingsmiðaða þjónustu auk þess sem vilji er innan þeirra allra til 

þess að veita þverfaglega og góða þjónustu. Sveitarfélögin eru að litlu leyti farin að undirbúa 

yfirfærslu málefna aldraðra til sín. Aðgengi aldraðra að félagsráðgjöfum er almennt gott og í 

öllum sveitarfélögunum eru starfandi faglærðir félagsráðgjafar. 

Formáli 

Þjónusta á efri árum er 12 eininga lokaverkefni til BA- prófs í Félagsráðgjöf við Háskóla 

Íslands. Hugmyndin að verkefninu kviknaði við störf mín hjá Félagsþjónustu Blönduóss. Í 

starfi mínu sinnti ég meðal annars öldrunarmálum og varð vör við verulegan mismun á 

þjónustu sveitarfélaga í málefnum aldraðra. Á sama tíma sat ég í sveitarstjórn 

Húnavatnshrepps og sinnti málaflokknum frá því sjónarhorni. Erfitt getur reynst að samræma 

svo vel sé lagaumhverfið, fjárhagslega stöðu sveitarfélaga og lögbundna þjónustu við íbúana. 

Þessi ólíku sjónarhorn urðu hvatinn að þessu verkefni þar sem ég hef brennandi áhuga á 

málefnum aldraðra annars vegar og á málefnum sveitarfélaga hins vegar því þótti mér tilvalið 

að samtvinna þau.  

Góðar þakkir kann ég öllum viðmælendum mínum hjá sveitarfélögunum fyrir að auðvelda 

mér leiðina að settu marki. Fjölskylda mín og vinir sem studdum mig með ráðum og dáð fá 

hjartans þakkir og börnin mín María Sigrún og Kristófer Bjarnar fá hrós fyrir þolinmæði og 

skilning. Mágkonu minni Hjördísi Maríu Ólafsdóttur þakka ég innilega alla aðstoð við 

yfirlestur og uppsetningu.  

 Leiðbeinandanum Soffíu Egilsdóttur þakka ég kærlega ánægjuleg kynni og góða aðstoð. 

Umsjónarmaður verkefnisins Guðný Björk Eydal fær einnig bestu þakkir.  

Inngangur 

Fyrirséð er að fjöldi aldraðra muni margfaldast á næstu áratugum og því er nauðsynlegt að 

vel sé staðið að félagslegri þjónustu og heilbrigðisþjónustu við aldraða. Í því samhengi er 

mikilvægt að allir hlutaðeigandi aðilar leggi áherslu á velferðarþjónustu aldraðra. Nú til dags 

eru gerðar miklar kröfur varðandi þjónustu til eldri borgara en flestir þeirra kjósa að búa í 

sjálfstæðri búsetu eins lengi og mögulegt er. Félagsleg þjónusta er megin forsenda 

sjálfstæðrar búsetu og nú þykir sjálfsagt að heimaþjónusta og allt sem í henni felst standa 

öldruðum til boða. Fjárhagur sveitarfélaga er misjafn og hafa þau hvert og eitt mótað sína 

stefnu varðandi öldrunarþjónustu útfrá lögum um félagslega þjónustu sveitarfélaga nr. 

40/1991. Öflugri sveitarfélög geta mögulega veitt betri og fjölbreyttari þjónustu sem gæti 

gert það að verkum að ákjósanlegra sé að eldast á einum stað en öðrum.  

Ritgerð þessi byggir á rannsókn sem gerð var á öldrunarþjónustu átta sveitarfélaga á Íslandi. 

Tilgangur hennar er að varpa ljósi á hvort sveitarfélögin átta veiti mismunandi þjónustu. Aðal 

rannsóknarspurningin sem leitast var við að svara er: Er munur á þjónustu sveitarfélaga við 

aldraða? Sérstaklega var skoðað hvort einstaklingsmiðuð þjónusta væri veitt, hvort hafinn 

væri undirbúningur að flutningi málaflokksins frá ríki til sveitarfélaganna og hvernig aðgengi 

aldraðra íbúa sveitarfélaganna væri að félagsráðgjöfum.  

Til að svara ofangreindum rannsóknarspurningunum voru borin saman úrræði og þjónusta 

við aldraða hjá úrtakssveitarfélögum með íbúafjölda á bilinu 2.000-4.200. Spurt var um 

framkvæmd þjónustuþátta eins og heimaþjónustu, heimsendingu á mat, garðvinnu, 

ferðaþjónustu aldraðra og afslátt af fasteignagjöldum. Gerður var samanburður á gjaldskrá 

og framkvæmd þessara þátta. Til þess að meta einstaklingsmiðaða þjónustu voru gefin upp 

tvö tilbúin dæmi um aldraða í mikilli þjónustuþörf og athugað hvaða úrræði stóðu til boða í 

hverju sveitarfélagi fyrir sig. Dæmin má sjá í viðauka 1. 

Sveitarfélögin sem tóku þátt í rannsókninni eiga það sameiginlegt að hafa íbúafjölda á bilinu 

2000 – 4200. Öll þjónusta þau þéttbýli og dreifbýli utan Vestmannaeyjabæjar. Þess var gætt 

að sveitarfélögin væru dreifð um landið og allir landsfjórðungar ættu fulltrúa.   

Í byrjun verður saga félagslegrar þjónustu sveitarfélaga á Íslandi kynnt ásamt lögum um 

málefni aldraðra og lögum um félagsþjónustu sveitarfélaga. Sérstaklega verður greint frá 

þeim þáttum sem snúa að öldrunarþjónustu og farið yfir sögu félagslegrar heimaþjónustu. 

Annar kafli fjallar um þann fræðileg flöt sem rannsóknin byggir á og sérstök áhersla lögð á 

fjölgun og heilbrigði aldraðra auk þeirra kenninga sem stuðst er við í öldrunarþjónustu. Þegar 

fræðilegur hluti rannsóknarinnar hefur verið tilgreindur verða kynnt til sögunnar þau gögn og 

aðferðir sem notaðar voru við framkvæmd rannsóknarinnar. Þar á eftir koma helstu 

niðurstöður rannsóknarinnar þar sem gerð verður grein fyrir þjónustu sveitarfélaganna átta 

og gerður samanburður á öldrunarþjónustu þeirra meðal annars gerður samanburður á 

gjaldskrám, viðmiðunarmörkum gjaldfrjálsrar heimaþjónustu og fjölda dvalar-, hjúkrunar- og 

dagvistarrýma. Að lokum verða umræður og ályktanir þar sem niðurstöður rannsóknarinnar 

verða settar í samhengi við fræðin og bent á þá þætti sem eru ólíkir í uppbyggingu 

öldrunarþjónustu sveitarfélaganna.  

Rannsókninni er ætlað að veita innsýn í öldrunarþjónustu sveitarfélaganna og sýna fram á 

mikilvægi þess að samræma gjaldskrá, þjónustu og úrræði.  

1 Félagsleg þjónusta við aldraða 

Hér verður fjallað um helstu þjónustuþætti við aldraða og lagaumhverfi þar að lútandi. Fyrst 

verður farið yfir helstu atriði í sögu félagslegrar þjónustu á Íslandi og þá fjallað um þann 

lagaramma sem gildir um málaflokkinn. Þar næst verður farið í stefnu stjórnvalda í málefnum 

aldraðra, flutning málefna aldraðra til sveitarfélaganna, félagsráðgjöf aldraðra og þróun 

öldrunarþjónustu erlendis. 

 

1.1 Saga félagslegrar þjónustu sveitarfélaga 

Félagsleg þjónusta á sér langa sögu og má rekja upphaf hennar til Grágásar, fyrstu lögbókar 

okkar Íslendinga. Í Grágás er bálkur sem nefnist Ómagabálkur og í honum eru skráð fyrstu lög 

um fátæktrarframfærslu. Talið er að þau séu ein af ástæðum þess að hreppar urðu til en 

megin hlutverk þeirra var að tryggja framfærslu fátæklinga (Ingibjörg Broddadóttir, 1997). 

Alla tíð hefur fátækt verið til og samfélagið haft sínar aðferðir við að takast á við afleiðingar 

hennar. Fyrr á öldum var ábyrgð fjölskyldunnar mikil og væri hún engin, var ábyrgðin á 

höndum nánasta samfélags (Stefán Ólafsson, 1999). Ný fátæktarlög voru sett árið 1834 og í 

þeim fólst að til þess að eiga rétt á fjárhagsaðstoð varð einstaklingurinn að leita til 

fæðingarhrepps síns. Hefði einstaklingur verið búsettur í öðrum hrepp 5 ár eða lengur hafði 

hann fengið sveitarfesti þar og þurfti því ekki að leita til fæðingarhrepps síns (Guðný Björk 

Eydal og Anný Ingimarsdóttir, 2003a). Þægi einstaklingur fjárhagsaðstoð takmarkaði hann 

möguleika sína á flutninga milli hreppa. Þrátt fyrir breytingar á lögum og reglum í gegnum 

tíðina var sveitafesti til staðar allt til ársins 1991 (Ingibjörg Broddadóttir, 1997).  

Framfærslulög og lög um alþýðutryggingar voru sett árin 1935-1936 og markmið þeirra var 

að skapa heildstætt kerfi félagslegra trygginga. Setning þeirra var stór áfangi í þróun 

ellilífeyrismála og innihéldu meðal annars lög um elli, örorku, slys, veikindi og atvinnuleysi. 

Lögin voru undanfari nútíma velferðaþjónustu. Fram til ársins 1960 lagði ríkið áherslu á 

skipulagningu lífskjaratrygginga sem áttu að ná til sem flestra þjóðfélagsþegna. Tryggingar 

urðu skylda, réttindi urðu víðtækari og bætur hækkuðu. Frá 1945 hefur ríkið lagt áherslu á 

velferðarþjónustu með áherslu á heilbrigðis-, menningar- og menntamál, húsnæðis og 

atvinnumál (Stefán Ólafsson, 1999). Árið 1982 voru fyrstu heildarlög um öldrunarþjónustu 

sett og heyrðu þau undir heilbrigðis- og tryggingarmálaráðuneytið. Ráðuneytið sá um eftirlit 

og reglugerðir um málefni aldraðra, auk þess að sjá um stefnumótun og áætlanagerð 

(Ríkisendurskoðun, 2005). 

Samkvæmt 76 gr. Stjórnarskrárinnar skal öllum íbúum landsins tryggður réttur vegna elli, 

atvinnuleysi, sjúkleika, örorku, örbirgðar eða sambærilegra breytinga á þeirra högum. 

Þjónusta aldraðra er tryggð með lögum um málefni aldraðra nr. 125/1999 og lögum um 

félagsþjónustu sveitarfélaga nr. 40/1991 (Ríkisendurskoðun, 2005). 

 

1.2 Lög um málefni aldraðra  

Í ársbyrjun 2011 tók velferðarráðuneytið formlega til starfa og tók það við verkefnum 

heilbrigðisráðuneytis og félags-og tryggingamálaráðuneytis. Verkefni velferðarráðuneytisins 

snúa að húsnæðismálum, vinnumarkaðs- og jafnréttismálum, heilbrigðisþjónustu og 

velferðar- og fjölskyldumálum (Velferðarráðuneytið, e.d. -a).  

 

Fyrstu lög um málefni aldraðra tóku gildi árið 1982 og yfirlýst markmið þeirra var að tryggja 

öldruðum þjónustu sem tæki mið af þörfum þeirra og ástandi. Mikilvægt þótti að samræma 

skipulag þjónustunnar og búa öldruðum eðlilegar aðstæður á heimilum sínum en jafnframt 

að sjá fyrir nauðsynlegri stofnanaþjónustu þegar þörf væri á. Horft var bæði til félags- og 

heilsufarslegra þátta. Tekið var fram að heimaþjónusta fyrir aldraða væri tvíþætt: Annars 

vegar heilbrigðisþátturinn; heimahjúkrun og endurhæfingu í heimahúsum. Hins vegar 

félagslegi þátturinn; sem spannar heimilishjálp, heimsendingu matar og félagsráðgjöf (Lög 

um málefni aldraðra nr. 91/1982). 

Lagasetningin þótti kærkomin bót fyrir aldraða og gaf vilyrði fyrir breytingum á þeirra 

högum. Lögin gerðu ráð fyrir að eldri borgarar ættu rétt á aðstoð heima við og fjölbreyttari 

þjónustu. Þar með breyttist hið ríkjandi viðhorf að eldri borgarar ættu að flytjast á hjúkrunar 

og dvalarheimili um leið og halla færi undan fæti (Sigurveig H. Sigurðardóttir, 2006). Ný lög 

tóku gildi árið 1990 og helstu breytingar þá voru að sjálfsákvörðunarréttur aldraðra skyldi 

virtur eins og mögulegt væri (Lög um málefni aldraðra nr. 82/1989). Nýbreytni laganna var 

fólgin í því að nú var það skylda sveitarfélaga að veita heimaþjónustu miðaða við 

þjónustuþega og því að aðstoðin væri stuðningur til sjálfshjálpar (Sigurveig H. Sigurðardóttir, 

2006). 

Þau lög sem tóku gildi 1999 voru einfaldari og skýrari og helstu breytingar þær að öldruðum 

voru tryggð réttindi á við aðra þjóðfélagsþegna og tekið fram að ákvarðanir þeirra í eigin 

málefnum bæri að virða (Sigurveig H. Sigurðardóttir, 2008). 

Sveitarfélög bera ábyrgð á félagslegri heimaþjónustu, heimsendingu matar, félagsstarfi og 

akstri. Ríkið hefur aftur á móti séð um heimahjúkrun ásamt dvalar- og hjúkrunarrými. Þessi 

skipting milli tveggja stjórnsýslueininga hefur þótt hamla þróun nýrra úrræða og 

samþættingu þjónustu. Auk þess heyrði öldrunarþjónusta lengi undir tvö ráðuneyti, 

félagsmála- og heilbrigðisráðuneyti og takmörkuð samvinna ráðuneytanna var talin standa 

þjónustunni fyrir þrifum (Guðný Björk Eydal og Sigurveig H. Sigurðardóttir, 2003b). 

Í kafla X í félagsþjónustulögum (1991) koma fram lögbundnar skyldur sveitarfélaga en þau 

setja sjálf reglur um framkvæmdina og er hún miðuð að þörfum sveitarfélagsins, með tilliti til 

íbúafjölda, þjónustuþarfa og landsvæðis (Samband íslenskra sveitarfélaga, e.d). 

Í 1.grein laga um málefni aldraðra (1999) segir að markmið laganna sé að tryggja öldruðum 

rétt á heilbrigðis og félagslegri þjónustu miðaðri við þarfir og ástand viðkomandi. Einnig 

kemur fram að aldraðir eiga rétt á því að búa við eðlilegt heimilislíf eins lengi og mögulegt er 

en eftir það sé stofnanaþjónusta veitt. 

Stefnumótun, áætlanagerð og eftirlit með framkvæmdum málaflokksins eru í höndum 

Velferðarráðuneytisins auk þess sem það hefur eftirlit með reglugerðum sem settar eru um 

málefni aldraðra. Velferðaráðherra skipar einnig samstarfsnefnd um málefni aldraðra. Sú 

nefnd er til ráðgjafar um málaflokkinn og er tengiliður við ráðuneyti, stofnanir og þau samtök 

sem koma að málefnum aldraðra. Samstarfsnefndin fer einnig með stjórn Framkvæmdasjóðs 

aldraðra (Velferðarráðuneytið, e.d. -b). 

1.2.1 Framkvæmdasjóður aldraðra 

Hlutverk Framkvæmdasjóðs aldraðra er að stuðla að uppbyggingu og að efla 

öldrunarþjónustu um allt land. Fjármagni hans skal meðal annars verja í uppbyggingu 

þjónustumiðstöðva og bygginga sem nýtast öldruðum. Auk þess að mæta kostnaði varðandi 

endurbætur, viðhald og breytingar á húsnæði en þó ekki fyrir íbúðir í eigu sveitarfélaga, 

félagasamtaka og í einkaeigu. Framkvæmdasjóður aldraðra hefur tekjur af sérstöku gjaldi 

sem lagt er á skattskylda einstaklinga (Lög um málefni aldraðra nr.125/1999). 

1.2.2 Þjónustuhópur aldraðra 

Samkvæmt lögum um málefni aldraðra (1999) skal stofnaður þjónustuhópur og skal hann 

vera skipaður fimm fulltrúum: Lækni með sérmenntun á sviði öldrunar eða heimilislækninga, 

hjúkrunarfræðingi með þekkingu á öldrunarmálum, fulltrúa eldri borgara, auk tveggja 

annarra aðila og skal annar þeirra vera félagsráðgjafi ef hægt er. Þjónustuhópurinn skal vera 

starfandi í hverju heilsugæsluumdæmi og verkefni hans eru að koma með tillögur að 

öldrunarþjónustu, meta vistunarþörf aldraðra, fylgjast með heilsufari, félagslegri velferð og 

þjónustu aldraðra. Markmið hópsins er að sjá til þess að aldraðir geti búið sem lengst heima 

við og tryggja velferð þeirra og að sjálfsákvörðunarréttur þeirra sé virtur (Lög um málefni 

aldraðra nr.125/1999).  

1.2.3 Færni og heilsumat 

Færni og heilsumat er staðlað einstaklingsbundið mat á raunverulegum þörfum einstaklings 

fyrir varanlega búsetu á hjúkrunar- eða dvalarheimilum. Metnar eru félagslegar aðstæður, 

andlegt ástand, heilsufar og færni í daglegum athöfnum. Matinu til stuðnings eru meðal 

annars upplýsingar frá heilbrigðis- og félagsþjónustu og svæðisskrifstofum málefna fatlaðra. 

Þörf einstaklingsins er skráð eftir stigum og metin út frá fjölda þeirra (Reglugerð um færni og 

heilsumat vegna dvalar- og hjúkrunarrýma nr.466/2012). 

Velferðaráðherra skipar 3 manna nefnd í hverju heilbrigðisumdæmi til fjögurra ára. Honum 

er heimilt að skipa sex manna nefndir í fjölmennari heilbrigðisumdæmum. Í nefndinni skulu 

vera: 

„Hver nefnd skal skipuð lækni með sérmenntun í öldrunar- eða 

heimilislækningum eða langvinnum sjúkdómum, hjúkrunarfræðingur með 

þekkingu á öldrunarþjónustu eða hjúkrun langveikra og félagsráðgjafi, 

sálfræðingur eða öldrunarfræðingur með þekkingu á félagsþjónustu við 

aldraða eða langveikt fólk“.  

Hlutverk nefndarinnar er að leggja mat á þörf einstaklinga fyrir dvalar og hjúkrunarrými. 

Nefndinni er ætlað að hafa að leiðarljósi að öldruðum sé gert kleift að búa sem lengst heima 

við. Mikilvæg forsenda umsóknar um færni og heilsumat er að félagsleg og heilsufarsleg 

úrræði til áframhaldandi dvalar í heimahúsi sé fullreynd (Reglugerð um færni og heilsumat 

vegna dvalar- og hjúkrunarrýma nr.466/2012).  



 
 

8 
 

1.2.4 Hjúkrunarrými  

Skilgreining á hjúkrunarrými er samkvæmt lögum um heilbrigðisþjónustu (2007) rými þar 

sem skjólstæðingi er veitt umönnun og viðeigandi meðferð og hægt er að veita utan 

sjúkrahúss. Hjúkrunarrými eru ætluð þeim einstaklingum sem eru of sjúkir til að dvelja á 

dvalarheimili. Á hjúkrunarheimili skal vera sérstök aðstaða til staðar fyrir sjúklinga með 

heilabilun. 

Þegar aldraður einstaklingur sækir um að komast á hjúkrunarheimili fer fram færni og 

heilsumat sem felst í því að faglegt einstaklingsbundið mat fer fram á þörfum einstaklingsins 

fyrir varanlegri búsetu. Í lögum um málefni aldraðra er tekið fram að einstaklingsbundin 

þjónusta skuli veitt á öldrunarheimilum meðal annars af læknum og hjúkrunarfólki, með 

endurhæfingu, sjúkra- og iðjuþjálfun (Lög um málefni aldraðra nr.125/1999, 1999).   

1.2.5 Dvalarrými 

Dvalarými eru ætluð sem úrræði fyrir einstaklinga sem hafa ná 67 ára aldri og hafa tapað 

færni til að sjá um heimilishald þrátt fyrir félagslega aðstoð. Dvalarrýmin geta verið sambýli, 

íbúðir eða venjulegt dvalarheimili. Samkvæmt lögum um málefni aldraðra er lögbundin 

þjónusta meðal annars falin í öryggiskerfum í hverri íbúð, sólahringsvörslu og möguleikum á 

fjölbreyttri þjónustu og félagsstarfi (Lög um málefni aldraðra nr.125/1999).  

1.2.6 Dagvist 

Mörg sveitarfélög bjóða upp á dagvistun sem er ætluð öldruðum íbúum sem búa í 

heimahúsum. Dagvist skal veita hjúkrunarþjónustu auk þess að bjóða upp á aðstöðu til 

læknisþjónustu og þjálfunar. Dagvist felur í sér tímabundna dvöl við tómstundir, 

líkamsæfingar, hvíldaraðstöðu, böðun, snyrtingu og máltíðir (Lög um málefni aldraðra 

nr.125/1999).  

1.2.7 Fjöldi dvalar-hjúkrunar og dagvistarrýma 

Í svari velferðarráðherra í fyrirspurn um dvalar-, hjúkrunar- og dagvistarrými á núverandi 

löggjafarþingi kemur fram að fjöldi hjúkrunarrýma á landsvísu eru 2.446 og þar af eru 110 

hvíldarrými. Dvalarrými á landsvísu eru 470 en reiknuð vistþörf er 593 rými. 167 aldraðir 

einstaklingar eru á biðlista eftir dvalarrými. Almenn dagvistarrými á Íslandi eru 407 en 

reiknuð vistþörf dagvistarrýma er 470 rými. Fjöldi aldraðra einstaklinga sem eru á biðlista 

eftir dagvistarrými eru 235 talsins. Dagvistarrými fyrir heilabilaða hérlendis eru nú 186 en 

reiknuð vistþörf er 245 rými. Nú eru 110 einstaklingar á bið eftir dagvistarrými fyrir 

heilabilaða (Þingskjal 594, 2012-2013). 

 

1.3 Lög um félagslega þjónustu sveitarfélaga 

Markmið laga um félagslega þjónustu er að tryggja félagslegt og fjárhagslegt öryggi íbúa 

landsins og stuðla að velferð þeirra. Það er til dæmis gert með því að bæta lífskjör þeirra 

verst settu, veita aðstoð svo einstaklingar geti búið sem lengst heima við, stundað atvinnu og 

átt eðlilegt líf. Þeir málaflokkar sem falla undir félagslega þjónustu eru:  

 Félagsleg ráðgjöf 

 Fjárhagsaðstoð 

 Félagsleg heimaþjónusta 

 Málefni barna og ungmenna 

 Þjónusta við unglinga 

 Þjónusta við aldraða og fatlaða  

 Húsnæðismál 

 Aðstoð við áfengissjúka og vímugjafavarnir 

 atvinnuleysisskráning og vinnumiðlun 
(Lög um félagslega þjónustu sveitarfélaga nr. 40/1991)  

Í lögum um félagslega þjónustu sveitarfélaga kemur fram að sveitarfélög skulu sjá um 

félagslega heimaþjónustu fyrir þá einstaklinga sem búa í heimahúsum og eiga í erfiðleikum 

með að sinna eðlilegum heimilisverkum og halda utan um persónulega umhirðu af ýmsum 

ástæðum (Lög um félagslega þjónustu sveitarfélaga nr. 40/1991).  

 1.3.1 Heimaþjónusta sveitarfélaga 

Heimaþjónusta sveitarfélaga er meðal annars hugsuð til að efla aldraða í sjálfstæðri búsetu, 

aðstoða við þrif, innkaup, þvotta og þess háttar störf sem gætu reynst þjónustuþegum erfið 

sökum aldurs, auk þess að vera félagslegur stuðningur. Tilgangur með félagslegri 

heimaþjónustu er að efla þjónustuþega til sjálfshjálpar og búa svo í haginn að þeir geti sem 

lengst dvalið heima við. Sú þjónusta sem boðið er upp á samkvæmt lögunum er aðstoð við 

heimilishald, persónuleg umhirða, félagslegur stuðningur, gæsla og umönnun barna og 

unglinga. Í 28 gr. er þess getið að þörf fyrir heimaþjónustu skuli metin í hverju tilviki og 

læknisvottorði framvísað þegar heilsufarsástæður liggja að baki umsókn (Lög um félagslega 

þjónustu sveitarfélaga nr. 40/1991). 

Einnig er tekið fram að sveitarstjórn hvers sveitarfélags sér um að setja nánari reglur um 

framkvæmd heimaþjónustu og að heimilt sé að taka gjald fyrir þjónustuna samkvæmt 

gjaldskrá sem sveitarfélögin ákveða sjálf (Lög um félagslega þjónustu sveitarfélaga nr. 

40/1991). 

Samkvæmt 25.gr laga um málefni aldraðra er kostnaður af heimaþjónustu tvískiptur. 

Ríkissjóður ber kostnað af þeim hluta sem varðar heilbrigðiskerfið og sveitarfélögin bera 

kostnað af félagslegum þáttum, þar með talið heimaþjónustu. Það kemur einnig fram að 

sveitarstjórnir ákveða greiðsluþátttöku þjónustuþega en undanþegnir séu þeir sem hafi ekki 

aðrar tekjur en ellilífeyri og tekjutryggingu samkvæmt almannatryggingalögum (Lög um 

málefni aldraðra nr.125/1999). 

Öldrunarþjónustu er skipti í niður í tvo þjónustuflokka, opin öldrunarþjónusta og 

stofnanaþjónusta. Opin öldrunarþjónusta er heimaþjónusta þar sem markmiðið er að 

þjónustan byggi á hjálp til sjálfshjálpar og stuðli að því að þjónustuþegi geti dvalið heima sem 

lengst. Sú þjónusta skal metin út frá þjónustuþörf hvers og eins. Heimaþjónustan skiptist í 

tvennt, annars vegar heilbrigðis þáttinn og hins vegar félagslega þáttinn. Opin 

öldrunarþjónusta felur einnig í sér dagvist og þjónustuíbúðir aldraðra auk þjónustumiðstöðva 

aldraðra sem reknar eru af sveitarfélögum. Til stofnanaþjónustu teljast meðal annars 

dvalarheimili og hjúkrunarrými (Lög um málefni aldraðra nr.125/1999).  

Það kemur skýrt fram í lögum um málefni aldraðra að veita skuli heimaþjónustu um kvöld, 

nætur og helgar þegar þess er þörf og leitast er við að veita þjónustuna með velferð og þarfir 

þjónustuþega í huga (Lög um málefni aldraðra nr.125/1999). 

 Lög um heimilishjálp í viðlögum voru fyrst samþykkt árið 1953 og giltu þau til ársins 1991 

þegar lög um félagsþjónustu sveitarfélaga voru samþykkt. Fyrir þann tíma var 

sveitarfélögunum ekki skylt að veita heimilishjálp í viðlögum en þau höfðu heimild til þess ef 

læknisvottorð var til staðar eða ljóst væri að aðstoðar væri þörf (Lög um heimilishjálp í 

viðlögum nr.10/1952).  

Í núverandi lögum um félagsþjónustu sveitarfélaga er sveitarfélögunum skylt að veita íbúum 

sínum heimaþjónustu ef þörf er á og stuðla að sjálfstæðri búsetu eins lengi og hægt er við 

sem eðlilegastar aðstæður  (Lög um félagslega þjónustu sveitarfélaga nr. 40/1991). 

 

1.4 Stefna stjórnvalda í málefnum aldraðra 

Í stefnu félags- og tryggingamálaráðherra Jóhönnu Sigurðardóttur í málefnum aldraðra frá 

árinu 2008 er áhersla á að þjónustuþættir verði á einni hendi og hægt sé að veita þjónustu í 

heimabyggð. Stefnt var að einstaklingsmiðari þjónustu og því að aldraðir og aðstandendur 

þeirra hefðu greiðan aðgang að upplýsingum um réttindi og þjónustu. Einnig var lögð áhersla 

á að almannatryggingakerfið yrði einfaldað og réttindi aldraðra betur skilgreind. Öldruðum 

stæði til boða fjölbreytt val búsetuforma og að dagvistar-, hvíldar- og skammtímarýmum yrði 

fjölgað. Þá var einnig tekið fram að gæðaviðmið um þjónustu við aldraða yrði sett og eftirlit 

með þjónustu yrði aukið og bætt. Stefnt var að nýjum áherslum í uppbyggingu 

hjúkrunarheimila og endurbótum á eldra húsnæði. Hjúkrunarrýmum yrði fjölgað til að mæta 

þörf og að fjölbýlum á hjúkrunarheimilum yrði útrýmt að mestu leyti. Tryggt yrði að 

öldrunarþjónusta væri skipuð hæfu og metnaðarfullu starfsfólki og að heildarábyrgð á 

þjónustu við aldraða yrði færð til sveitarfélaga eigi síðar en á árinu 2012 

(Velferðarráðuneytið, 2008). 

Flutning málefna aldraðra til sveitarfélaganna er eitt þeirra markmiða sem eru komin á 

umræðu stig og unnið er að undirbúningi hjá ríki og sveitarfélögum. 

 

1.5 Flutningar málefna aldraðra til sveitarfélaganna 

Flutningur málefna aldraðra til sveitarfélaganna hefur verið í deiglunni í nokkurn tíma. 

Upphaflega var ætlað að flutningurinn yrði 1. Janúar 2013 en svo var ekki og 

sveitarstjórnarmenn telja raunhæfara að flutningurinn eigi sér stað á tímabilinu frá árinu 

2014 til 2015. Að þeirra mati tekur lengri tíma að ganga frá þjónustusamningum við 

sjálfseigna- og þjónustustofnanir og æskilegt er að mat á flutningi málefna fatlaðra frá ríki til 

sveitarfélaga liggi fyrir. Mikilvægt er að hafa þá aðgerð til viðmiðunar og gæta að þeim 

þáttum sem betur máttu fara. Mjög skýrt þarf að vera hvernig skipting ábyrgðar og fasteigna 

verður á milli sveitarfélaga og ríkisins, fjárhagslegar forsendur verða að vera skýrar og 

framkvæmdin samræmd hjá öllum sveitarfélögunum, til dæmis með sameiginlegum 

bókhaldslyklum til að tryggja samræmi tekna og útgjalda (Samband íslenskra sveitarfélaga, 

2012a). 

Meginþættir flutningsins eru flóknir vegna tvískiptingar málaflokksins. Annars vegar sá þáttur 

sem sveitarfélögin hafa séð um og hins vegar hjúkrunarþátturinn sem hefur verið á höndum 

ríkisins. Verkaskiptingin er flókin og erfitt að tryggja þjónustu og samþætta nærþjónustu. Sá 

hluti sem rekin er af ríkinu er að miklu leyti í höndum sjálfseignastofnanna, einkaaðila og 

sveitarfélaga (Samband íslenskra sveitarfélaga, 2012b). 

 Markmið tilfærslunnar er meðal annars að einfalda faglega og fjárhagslega ábyrgð 

sveitarfélaga og að einfalda verkaskiptingu ríkis og sveitarfélaga. Byggja upp fjölbreyttari og 

einstaklingsmiðaðri þjónustu. Bæta mat á hjúkrunarrýmum, setja gæðaviðmið um þjónustu 

og útrýma fjölbýlum og öðrum ófullnægjandi rýmum. Meginmarkmið eru að tryggja 

öldruðum góða og einstaklingsmiðaða þjónustu, tryggja að eitt stjórnsýslustig beri ábyrgð á 

málaflokknum, stuðla að nærþjónustu, einfalda og efla félagsþjónustu og styrkja 

sveitarstjórnarstigið (Samband íslenskra sveitarfélaga, 2012b).   

 

1.6 Félagsráðgjöf og aldraðir 

Félagsráðgjöf er ung fagstétt á Íslandi, árið 1975 varð starfsheitið lögverndað og um svipað 

leyti komu fyrstu öldrunarfélagsráðgjafarnir til starfa á sjúkrahúsum. Áður höfðu 

félagsráðgjafar unnið á almennum deildum sjúkrahúsanna og sinnt þar meðal annars 

öldruðum einstaklingum og fjölskyldum þeirra. Starf félagsráðgjafa með öldruðum er mjög 

fjölbreytt, í því felst meðal annars að veita félagsráðgjöf og bæta stuðningsnet hins aldraða 

og fjölskyldu hans. Skjólstæðingarnir hafa misjafnar þarfir og óskir um þjónustu. Hinir 

sjálfbjarga vilja upplýsingar um félagsleg réttindi og þjónustu en aðrir þarfnast mögulega 

ráðgjafar um heimaþjónustu, sérhannað húsnæði, dagvistir og hjúkrunarheimili (Sigurveig H. 

Sigurðardóttir, 2006).  

Félagsráðgjafar hafa notað sérhæfingu sína vel og beita sér fyrir nýjum úrræðum fyrir 

aldraða og aðstandendur þeirra. Meðal annars hafa þeir beitt sér fyrir stofnun dagvista og 

stoðbýla og staðið fyrir hópstarfi fyrir aðstandendur aldraðra með minnisjúkdóma. Auk þess 

hafa félagsráðgjafar látið til sín taka í því ferli sem undirbýr og aðlagar aldraða að 

starfslokum. Þar að auki hafa félagsráðgjafar unnið að endurskoðun laga, reglna og 

stefnumótun málaflokksins. Félagsráðgjafar í öldrunarmálum vinna oft eftir 

þjónustustjórnunaraðferðinni (Case Managment) sem felur í sér kynningu á þeim 

þjónustuúrræðum sem eru til staðar. Félagsráðgjafinn hefur yfirsýn yfir þjónustu og 

þjónustuþörf hins aldraða og getur samhæft þær honum í hag. Þeir félagsráðgjafar sem nota 

þjónustustjórnunaraðferðina vinna með heildarsýn og samþættingu í huga (Sigurveig H. 

Sigurðardóttir, 2006). 

 

1.7 Þróun öldrunarþjónustu erlendis 

Misjafn er hvernig staðið er að þessum málaflokki í nágrannalöndum okkar, oftast eru aðeins 

ein lög sem gilda um málefni aldraðra. Í Svíþjóð er stuðst við ein lög um málefni aldraðra, um 

félagsþjónustu og heilbrigðisþjónustu. Frá árinu 1992 hafa sveitarfélögin borið ábyrgð á 

þjónustu eldri borgara. Sveitarfélögin útfæra félagslega umönnun og þjónustu í takt við 

stöðu sveitarfélagsins og út frá staðbundnum aðstæðum. Þetta þýðir að stuðningur og 

þjónusta getur verið mismunandi eftir sveitarfélögum (Government Offices of Sweden, 

2012). 

Bretlandi er fyrsta Evrópulandið til að bjóða þjónustuþegum að sjá sjálfir um að kaupa þá 

þjónustu sem hentar þeim. Þannig geta þeir sjálfir ráðið starfsfólk og haft meira frjálsræði í 

vali á þjónustu. Valdefling notenda er lykilþáttur þjónustunnar. Lögmál markaðarins kallar á 

bætta og aukna þjónustu og þessi útfærsla virðist virka vel því 75% af heimaþjónustu í 

Bretlandi er veitt af sjálfstætt reknum þjónustufyrirtækjum. 25% af heimaþjónustunni deilist 

á milli sjálfboðaliðasamtaka og breska ríkisins (Brennan, Cass, Himmelweit og Szebehely, 

2012). 

Valdeflandi þjónusta hefur einnig verið að ryðja sér til rúms í Svíþjóð. Hlutdeild 

þjónustufyrirtækjanna hefur farið ört vaxandi og árið 2010 voru þau með 16 - 17% 

markaðshlutdeild í heimaþjónustu (Brennan, Cass, Himmelweit og Szebehely, 2012)  

Mynd 1.  Fjölda aldraðra þjónustuþega heimaþjónustu á Norðurlöndunum 
 (Nordisk Socialstatistisk Komité, 2011). 

Mynd 1. sýnir fjölda aldraðra þjónustuþega heimaþjónustu á Norðurlöndum skipt eftir aldri. 

Bláu súlurnar sýna einstaklinga sem eru 65-74 ára, þar kemur fram að flestir þjónustuþegar í 

þessum flokk eru í Danmörku og fæstir á Íslandi. Rauðu súlurnar sýna hlutfall 75-79 ára en 

þar er munurinn mikill. Ísland hefur langflesta notendur 22.9%, næst eru Danir með 16.5% 

en fæstir notendur á þessu aldursbili eru í Færeyjum 5.5%. Grænu súlurnar sýna 

þjónustuþega 80 ára og eldri og þar eru Ísland og Danmörk með hæsta hlutfallið en Finnland 

lægst (Nordisk Socialstatistisk Komité, 2011).  

Þessi samanburður sýnir fram á að flestir þjónustuþegar njóta heimaþjónustu eftir 80 ára 

aldurinn. Íslandi og Danmörk eru samstíga í aldursþróun varðandi heimaþjónustu og fjölgun 

er mest í hópnum 75-79 ára. 

Lögbundin þjónusta við aldraða lítur að því að þjónusta einstaklinginn sem best á því stigi 

sem hann er hverju sinni. Miklar breytingar hafa orðið á málaflokk aldraðra undanfarna 

áratugi og ljóst að þjónustustig málaflokksins hefur hækkað.  

2 Áhrifaþættir öldrunar 

Hér á eftir verður fjallað um fjölgun aldraðra hérlendis og erlendis, aukið heilbrigði aldraðra 

og helstu kenningar um öldrunarferlið. 

2.1 Fjölgun aldraðra 

Fjölgun aldraðra á sér engin fordæmi í þróunarsögunni, nú eru um 740 miljónir manna í 

heiminum eldri en 60 ára og gert er ráð fyrir að sú tala eigi eftir að verða að einum milljarði í 

lok þessa áratugar (United Nations, Department of Economic and Social Affairs, 2007). 

Fjölgun aldraðra gerir það að verkum að krafa um og þörf fyrir þjónustu er meiri en áður. 

Fram kemur í sænskri skýrslu um heilbrigði aldraðra (2011) að mikilvægt sé að vinna vel að 

heilsuvernd og horfa til þeirra lykilþátta sem geta aðstoðað samfélög við að mæta 

þjónustuþörfinni. Fjölgun aldraðra er kostnaðarsöm fyrir samfélög og hægt er að lágmarka 

kostnaðinn með aukinni fræðslu, heilsueflingu sem felst í félagslegum samskiptum, 

stuðningi, hreyfingu og góðum matarvenjum (Swedish National Institute of Public Health, 

2011).  

 Hagstofa Íslands gerir reglulega mannfjöldaspá og sú nýjasta er frá árinu 2010. Samkvæmt 

henni mun Íslendingum fjölga um rúmlega 100.000 á tæplega 50 árum (Hagstofa Íslands, 

2010a). Mynd 2 sýnir áætlaða þróun í fjölda Íslendinga fram til ársins 2060, hlutfall 67 ára og 

eldri og hlutfall 80 og eldri. 

 

Mynd 2.  Áætluð þróun fjölda Íslendinga 2012-2060 (Hagstofa Íslands, 2010b). 

Árið 2012 var heildarfjöldi Íslendinga 319.575, þar af voru aldraðir 67 ára og eldri 34.812 

talsins og aldraðir 80 ára og eldri 11.335. Árið 2020 er áætlað að heildarfjöldi Íslendinga verði 

345.066 þar af er gert ráð fyrir að aldraðir 67 ára og eldri verði 45.363 talsins og 12.880 

aldraðir 80 ára og eldri. Árið 2040 er áætlað að heildarfjöldi Íslendinga verði 399.724 þar af 

séu 77.561 aldraðir 67 ára og eldri og 28.465 aldraðir eldri en 80 ára. Loks er gert ráð fyrir að 

heildarfjöldi Íslendinga árið 2060 sé 435.106 þar af verði 98.479 aldraðir eldri en 67 ára og 

39.248 aldraðir eldri en 80 ára. Þessi samanburður sýnir að samkvæmt manntalspá að 

Íslendingum eldri en 67 ára mun fjölga um 183% fram til ársins 2060 og á sama tíma mun 

Íslendingum eldri en 80 ára fjölga um 246% (Hagstofa Íslands, 2010b). 

Ef mannfjöldaspá er borin saman við þróun síðustu ára sést að fjölgun einstaklinga 67 ára og 

eldri á árunum 1980-2010 er 71,5%. Rúmlega tvöföldun hefur orðið í aldurshópnum 80 ára 

og eldri milli áranna 1980 og 2010. Árið 1980 voru 5018 Íslendingar 80 ára og eldri en árið 

2010 voru þeir 10.583 talsins (Hagstofa Íslands, e.d. -a). Það er því augljóst að landsmönnum 

fjölgar hratt og að sama skapi fjölgar notendum heimaþjónustu í flokknum 67 ára og eldri. Á 

tímabilinu frá árinu 2000 til ársins 2010 hefur notendum félagslegrar heimaþjónustum í hópi 

aldraðra fjölgað um 35,8% (Hagstofa Íslands, e.d. -b).  

Af framangreindu sést að fjölgun aldraða er mikil og notkun aldraðra á félagslegri 

heimaþjónustu fer vaxandi. Aldraðir eru sá hópur sem helst nýtur félagslegrar 

heimaþjónustu og árið 2011 voru rúmlega fjögur af fimm þeirra heimila sem fengu félagslega 

heimaþjónustu heimili aldraðra. Heimilum aldraðra sem eru í þörf fyrir heimaþjónustu hefur 

fjölgað jafnt og þétt. Árið 2009 voru 6.160 heimili aldraðra á landsvísu sem þáðu 

heimaþjónustu, 2010 voru þau 6.493 og árið 2011 var fjöldi heimila komin í 6.687 (Hagstofa 

Íslands, 2012a). 

 

2.2 Heilbrigði aldraðra  

Hjúkrunarþörf aldraðra mun aukast mjög í framtíðinni vegna hækkandi aldurs þjóðarinnar, 

bættra lífskjara og þróunar í heilbrigðisþjónustu. Hjúkrunarheimili verða því að vera í stakk 

búin til að takast á við nýjar aðstæður. Líklegt er að þeir einstaklingar sem koma til með að 

leggjast inn til lækninga séu eldri og veikari en áður og hjúkrunarheimilin verða að vera búin 

undir það. Sýnt er að hjúkrunarþyngd sjúklinga sem leggjast inn á hjúkrunarheimili á Íslandi 

er meiri en áður og ljóst að miklar breytingar eru að verða á þessum málaflokk (Þóra Hlín 

Friðriksdóttir, 2011). 

Að mati Pálma V. Jónssonar (2001) öldrunarlæknis er virk forvarnarstefna gagnvart öldruðum 

mikilvæg leið til að draga úr sjúkleika og fötlun. Það skilar sér í lægri umönnunarkostnaði 

seinna meir. Forvörnum er skipt í þrjú stig. Fyrsta stigið snýr að draga úr áhættu sjúkdóma. Í 

því felast mikilvægir þættir eins og bólusetningar, reykingavarnir, heilsurækt, hollt mataræði 

og fleira. Annað stigið felst í meðhöndlun áhættusjúkdóma sem valda fötlun, þar er átt við 

hjarta- og æðasjúkdóma, hækkun blóðþrýstings og blóðfitu, sykursýki, beinþynningu og fleiri 

sjúkdóma sem mögulega er hægt að halda niðri með réttri meðhöndlun. Ábyrgð annars stigs 

forvarna er að stórum hluta í höndum heilbrigðisstarfsfólks. Þriðja stig forvarna snýr að 

endurhæfingu og öldrunarlækningum þar sem áhersla er lögð á betri heilsufærni með 

hjálpartækjum og æfingum auk annarra þátta eins og umönnun, þjálfun, meðferðarúrræðum 

og félagslegri þjónustu (Pálmi V. Jónsson, 2001) . 

Í grein Aðalsteins Guðmundssonar læknis (2009) kemur fram að stór hluti verkefna 

öldrunarþjónustu beinist að úrlausn flókinna verkefna sem kalla á samþættingu heilbrigðis- 

og félagslegrar þjónustu. Einnig segir hann mikilvægt að tryggja öldruðum aðgengi að lækni 

og sérhæfingaþjónustu í heimahjúkrun og inni á hjúkrunarheimilum, bæði varðandi 

skammtimainnlagnir og endurhæfingardvöl. 

Lára Björnsdóttir (2006) færir rök fyrir samþættingu félags- og heilbrigðisþjónustu til að ná 

betri árangri og bæta þjónustu við einstaklinga sem eiga í margþættum og flóknum 

heilbrigðis- og félagsvanda. Í skýrslu Evrópuráðs eru tvenn meginrök fyrir samþættingu 

félagsþjónustu og annarrar opinberrar þjónustu eins og heilbrigðisþjónustu og menntakerfis. 

Fyrri rökin eru þau að þjónusta við notendur verður betri, sérstaklega notendur sem eiga við 

þverfaglegan og langvarandi vanda að etja. Seinni rökin benda á kosti mismunandi leiða í 

samþættingu sem auka hraða málsmeðferðar og ákvarðanatöku, auk þess að stuðla að 

hagkvæmni og meiri ánægju með þjónustuna. Allt þetta leiðir svo til hagræðingar og 

sparnaðar (Lára Björnsdóttir, 2006). 

 

2.3 Kenningar um öldrun 

Hér á eftir verður fjallað lítillega um helstu kenningar í öldrun en þær eru: 

Hlutverkakenningin, hlédrægnikenningin, þátttökukenningin, öldrunarinnsæi Lars Tronstram 

og þróunarkenning E.H.Erikson.  

Um 1940 voru málefni aldraðra talin vera einstaklings og samfélagsleg vandamál. Þetta 

tímabil í kjölfar seinna stríðs einkenndist meðal annars af umræðu um tengsl aldraða og 

félagslegra stofnanna og þróun öldrunar útfrá fræðilegum sjónarmiðum. Þetta hugarfar 

breyttist smám saman á árunum 1970 - 1980. Aldraðir voru ekki lengur félagslegt vandamál 

heldur varð einmannaleikinn sem fólst í starfslokum og takmörkuðum tómstundum sýnilegur 

(Phillipson & Baars, 2007). 

Hlutverkakenningin, þátttökukenningin og hlédrægnikenningin fjalla allar um öldrun 

einstaklingsins og langtíma þróun félagslegra og efnahagslegra leiða öldrunarþjónustu 

(Phillipson & Baars, 2007). 

Ein elsta kenningin er hlutverkakenningin (Role Theory) og fjallar hún um það breytta 

hlutverk sem hinn aldraði þarf að takast á við í kjölfar starfsloka. Eftirlaunahlutverkið er 

mikilvægt hlutverk en mjög ólíkt því að vera virkur þjóðfélagsþegn og stunda vinnu. Þetta 

hlutverk er oft mjög erfitt og fólk er misjafnlega tilbúið til að takast á við þær breytingar sem 

þessu fylgja. Það er því mikilvægt í þessu ferli að finna hinum aldraða önnur hlutverk 

(Marshall, 1999). 

Í kjölfar hlutverkakenningarinnar komu Hlédrægnikenningin (e. Disengagement Theory) og 

Þátttökukenningin (Activity Theory). Lykilforsendur hlédrægnikenningarinnar er gangkvæmur 

aðskilnaður hins aldraða einstaklings og samfélagsins. Með aldrinum minnkar orka og geta 

hins aldraða og í kjölfar þess slaknar á tengslum við umhverfið og viljinn til að taka þátt í 

daglegu amstri minnkar. Það er því bæði náttúruleg og æskileg niðurstaða fyrir hinn aldraða 

og samfélagið. Aldraður einstaklingur nýtur efri áranna mun betur ef hann dregur sig 

sjálfviljugur í hlé (Phillipson & Baars, 2007).  

 Þátttökukenningin (Activity Theory) eða athafna og virknikenning fjallar um að aldraðir 

ganga í gegnum miklar breytingar á efri árum, líkamlegar, líffræðilegar, sálfræðilegar og 

heilsufarslegar. En það hefur ekki áhrif á félagslegar þarfir þeirra heldur er sá einstaklingur 

sem nær að halda í ákveðna virkni á sínum eldri árum ánægðari en aðrir. Félagsleg virkni 

stuðlar að vellíðan og hamingjusamari efri árum (Marshall, 1999).  

Samfellukenning (Continuity Theory) byggir á hlutverka- og þátttökukenningu (Steinunn K 

Jónsdóttir og Sigurveig Sigurðardóttir, 2009). Sjónarmið samfellukenningarinnar er að 

upplifun aldraðra sé í takt við þær breytingar sem þau hafa áður gengið í gegnum. Aldraðir 

takast á við breytingar á sama hátt og þau gerðu áður. Persónuleiki þeirra breytist ekki þó 

svo líffræði-, heilsufars- og félagslega séu þau að upplifa miklar breytingar. Aldraður 

einstaklingur getur upplifað öldrun með mjög jákvæðum hætti ef hann hefur tækifæri til að 

lifa þeim lífsstíl sem hann kýs. Mikilvægt er að samfella sé í aðlögun fyrir eldri einstaklinga. 

Of lítil samfella getur orðið til þess að erfiðlega gengur að aðlagast ófyrirséðum breytingum. 

Hentugast er ef samfellan er á þeim hraða sem hentar bæði hinum aldraða og samfélaginu. 

Samfellukenningin sýndi fram á að þörf væri á einstaklingsmiðaðri þjónustu fyrir aldraða. 

Ekki dugði að bjóða upp á sömu þjónustu fyrir alla og ljóst var að þarfir aldraðra voru 

misjafnar og ólíkar (Marshall, 1999).  

Öldrunarinnsæiskenningin (Gerotranscenden) er kennd við Lars Tornstam og á að teljast 

náttúrulegt þroskaferli mannsins, lokastig þróunar til þroska og visku. Þroskaferlið sést á 

ákveðnum þáttum sem breytast í fari fólks. Viðhorf til samfélags og sjálfsmyndar breytist, 

meiri áhugi er á fortíðinni og komandi kynslóð, minni ótti við dauðann og minnkandi áhuga á 

félagslegum samskiptum og efnislegum hlutum. Einnig er mun meiri innri ró og íhugun í fari 

einstaklingsins (Wadensten, 2005). Þroskaferlið er flokkað niður í þrjár víddir: Alheimsvídd, 

sjálfsvídd og samskiptavídd. Til alheimsvíddar telst að einstaklingurinn upplifir breytingar á 

skynjun á tíma og rúmi og því fylgir vilji til aukinna tilfinningatengsla við yngri kynslóðina. 

Einnig sættist hann við hið óútskýrða í heiminum og skilningur á lífinu og dauðanum verður 

óttanum við endalokinn fremri. Til sjálfsvíddar öldrunarinnsæis telst endurskilgreining á 

sjálfsmynd og tengslum við aðra. Sjálfsmiðun og sjálflægni víkur fyrir opnara hugarfari 

(Jönson og Magnusson, 2001). 

Þróunarkenning E.H Eriksson (Life-Course Theory) er ólík hinum kenningunum að því leyti að 

uppbygging hennar er útfrá sálrænni þróun einstaklingsins og þróunarferli hans sem 

manneskju. Ævi mannsins er skipt niður í átta skeið sem einkennast af fyrirfram ákveðnum 

erfðaátökum og ef vel gengur þá kemst einstaklingurinn yfir á næsta skeið. Í lokin er baráttan 

um að takast á við lífið eða að gefast upp. Þeir aðilar sem eru sáttir við ævina sjá tilgang og 

réttlæti með endalokunum. Þeir sem gera það ekki deyja frá lífinu óloknu (Jón Björnsson, 

1993). 

Hér að framan voru skoðaðar helstu kenningar í öldrunarfærðum en þær hafa verið 

mikilvægur hlekkur í stefnumótun málefna aldraðra. Það sést best á þeirri þróun sem hefur 

orðið á þjónustunni. Hægt er til dæmis að tengja þátttökukenningu við uppbyggingu 

þjónustumiðstöðva og félagsstarfs fyrir aldraða.  

3 Framkvæmd og aðferð 

Við framkvæmd rannsóknarinnar var notast við hentugleikaúrtak og valin voru sveitarfélög 

úr öllum landshlutum sem höfðu íbúafjölda á bilinu 2.000 – 4.200. Þau sveitarfélög sem féllu 

innan ramma rannsóknarinnar voru: Borgarbyggð, Fljótsdalshérað, Sveitarfélagið 

Hornafjörður, Hveragerðisbær, Ísafjarðarbær, Norðurþing, Sveitarfélagið Skagafjörður og 

Vestmannaeyjabær. Þessi sveitarfélög urðu fyrir valinu vegna þess að rannsakandi hefur 

ákveðna reynslu og þekkingu á sveitarfélagi af þessari stærðargráðu og þeirri félagsþjónustu 

sem þar er veitt. Helstu forsendur sem liggja að baki vali þessara tilteknu sveitarfélaga eru 

þær að öll hafa þau þéttbýliskjarna og heilbrigðisstofnun auk þess að reka dagvist. Einnig 

þjónusta þau öll að Vestmannaeyjum undanskildum dreifbýlissvæði. Sveitarfélögin eru 

misjöfn, meðal annars að stærð, landfræðilegri legu og flatarmáli. Þess var gætt að hver 

landsfjórðungur ætti fulltrúa í rannsókninni. 

Borin voru saman þjónustuúrræði sveitarfélaganna fyrir aldraða varðandi heimaþjónustu, 

akstur, heimsendingu á mat, sértæk úrræði, aðgengi að félagsráðgjöfum og fleiri þætti sem 

varða þjónusta við eldri borgara. Einnig var kannað hvort hafin væri undirbúningur að 

flutningi málaflokks aldraðra frá ríki til sveitarfélaga. 

Gagnaöflun fór fram með ýmsu móti. Rætt var við starfsfólk félagsþjónustu sveitarfélaganna 

um tiltekna þætti rannsóknarinnar og framkvæmd þjónustunnar á hverjum stað. Farið var 

yfir skipulag og reglur hvað varðar þjónustu við aldraða á heimasíðum sveitarfélaganna, auk 

þess sem notuð voru opinber gögn á borð við lög, reglugerðir og þingskjöl. Ítreka skal 

mikilvægi heimasíða sveitarfélaganna þegar kemur að gagnaöflun þar sem þær veita góða 

innsýn í starfsemi sveitarfélaganna og þær reglur sem unnið er eftir. 

Send voru bréf til sveitarfélaganna átta þar sem rannsóknin var kynnt og óskað eftir þátttöku 

í verkefninu. Sjá nánar í viðauka 2 – 9. Mismunandi upplýsingar koma fram á heimasíðum 

sveitarfélaganna og því var óskað eftir misjöfnum upplýsingum í bréfinu. Rannsakandi hafði 

samband við félagsmálastjóra hvers sveitarfélags sem oft vísuðu á aðra viðmælendur innan 

félagsþjónustunnar varðandi einstök atriði. Bréfið sem sent var sveitarfélögunum innihélt tvö 

tilbúin dæmi um aldraða einstaklinga sem þurftu á einstaklingsmiðaðri þjónustu að halda. 

Með þessum dæmum var kannað hvernig sveitarfélögin leysa sértæk einstaklingsmál.  

Tilbúnu dæmin voru um annars vegar um Bjarna sem þarf á tímabundinni þjónustu að halda 

sem meðal annars felst í heimaþjónustu, innliti, heimsendum mat og akstursþjónustu. Hann 

þarf aðstoð við að klæða sig og hátta. Hins vegar var dæmi tekið af hjónunum Helgu og 

Lárusi sem fást við erfið veikindi og þurfa þjónustu til lengri tíma. Þau þurfa stuðning, aðstoð 

og innlit, heimsendan mat, böðun og aðstoð við helstu þætti heimilishalds. Tilbúnu dæmin 

má sjá í viðauka 1.  

4 Niðurstöður 

Hér verða teknar sama niðurstöður rannsóknarinnar og gerður samanburður milli 

sveitarfélaganna. Fyrst er samantekt um hvert sveitarfélag fyrir sig þar sem fjallað er um þá 

þjónustu sem veitt er og framkvæmd hennar. Þá verða einnig kynntar niðurstöður úr 

tilbúnum dæmum sem lögð voru fyrir sveitarfélögin sem hluti af rannsókninni og sagt frá því 

hvernig sveitarfélögin hugðust leysa vanda Bjarna, Helgu og Lárusar. Sjá nánar dæmin í heild 

sinni í viðauka 1. 

 

4.1 Öldrunarþjónusta Borgarbyggðar 

Félagsleg heimaþjónusta er þjónusta fyrir þá einstaklinga sem búa í heimahúsi en eiga í 

erfiðleikum með heimilishald og persónulega umhirðu. Markmiðið er að efla einstaklinga til 

sjálfsbjargar og gera þeim kleift að búa sem lengst í sjálfstæðri búsetu í Borgarbyggð.  

Þegar sótt er um heimaþjónustu í Borgarbyggð er þjónustuþörfin metin í samráði við 

þjónustuþega og tekið er tillit til fjölþættari þjónustu sem viðkomandi gæti átt rétt á 

(Borgarbyggð, 2007). Að jafnaði er þjónustan veitt á dagvinnutíma en ef þörf er á þjónustu 

utan þess tíma er hún veitt í undantekningartilfellum (Borgarbyggð, 2007). Þjónusta umfram 

10 klukkustundir á viku er gjaldfrjáls og ekkert er greitt fyrir innlit. Að öðru leyti er þjónustan 

tekjutengd. Sjá nánar töflu 1. hér að neðan. 

Tafla 1. Gjaldskrá heimaþjónustu Borgarbyggðar. 

Tekjur einstaklings Gjald fyrir þjónustu Tekjur hjóna Gjald fyrir þjónustu 

Undir 200.000 kr. 0 kr. Undir 380.000 kr. 0 kr. 

Yfir 200.000 kr. 553 kr. á vinnustund Yfir 380.000 kr. 553 kr. á vinnustund 

(Borgarbyggð, 2012) 

Heimsendur matur er í boði alla daga ársins og kostar matarbakkinn 760 kr (Borgarbyggð, 

2012). Eldri borgarar fá aðstoð við garðvinnu að hálfu bæjarfélagsins og afslátt af 

fasteignagjöldum (Borgarbyggð, e.d. -a). Ferðaþjónusta aldraðra er samnýtt ferðaþjónustu 

fatlaðra og er gjald fyrir hverja ferð 250 kr. Markmið þjónustunnar er að rjúfa félagslega 

einangrun og auðvelda aðgengi að félagsstarfi og heilbrigðisþjónustu (Borgarbyggð, e.d. -b). 

Vaxandi notkun er á ferðaþjónustubíl aldraðra samkvæmt ársskýrslu félagsþjónustu 

Borgarbyggðar (Félagsþjónusta Borgarbyggðar og Skorradalshrepps, 2011) . Í Borgarbyggð 

starfar einn félagsráðgjafi og sinnir hann starfi félagsmálastjóra (Hjördís Hjartardóttir 

munnleg heimild, 15. ágúst 2012) 

4.1.1 Einstaklingsmiðuð þjónusta Borgarbyggðar 

Bjarni: Í Borgarbyggð fengi Bjarni akstur eins og hann þarf og greiðir samkvæmt gjaldskrá 

ferðaþjónustu aldraðra. Hann fengi heimilisaðstoð og heimsendan matarbakka alla daga. 

Auðvelt væri að veita honum aðstoð á morgnana við að komast framúr. Kvöld og 

helgarþjónusta hefur verið takmörkuð í Borgarbyggð vegna manneklu en reynt yrði til hins 

ítrasta að koma til móts við Bjarna varðandi slíka þjónustu. 

Helga og Lárus: Helgu yrði boðið dagdvalarpláss í dagvist. Hún fengi akstur til og frá dagvist 

með ferðaþjónustu aldraðra. Heimaþjónusta og heimsending matar yrði auðveldlega leyst. 

Reynt yrði að koma til móts við hjónin að öllu leyti og þjónustan sniðin eftir ástandi þeirra og 

kröfum hverju sinni. Heilsufar Lárusar er mikilvægur þáttur í þjónustuþörf hjónanna og 

þjónustan því mótuð eftir því. Möguleiki væri á sofandi næturvakt ef mannskapur væri til 

staðar.  

 

4.2 Öldrunarþjónusta Fljótsdalshéraðs  

Við úthlutun á félagslegri heimaþjónustu á Fljótsdalshéraði er gerð krafa um að 

þjónustuþegar séu með lögheimili í sveitarfélaginu, búi í heimahúsi og þurfi aðstoð við 

dagleg heimilisstörf og persónulega umhirðu. Þjónustumat fer fram í samráði við 

þjónustuþega og ákvörðun um tímafjölda þjónustunnar er tekin af starfsfólki 

félagsþjónustunnar. Heimaþjónusta er veitt um helgar, á kvöldin og um nætur ef 

nauðsynlega þarf á að halda og er ákvörðun um slíka þjónustu tekin af félagsmálastjóra 

(Fljótsdalshérað, 2011). 

Sveitarfélagið niðurgreiðir alla félagslega heimaþjónustu um 40% en að öðru leyti eru 

greiðslur fyrir heimaþjónustu tekjutengdar og miðast við tekjur heimilis þjónustuþega sjá 

nánar í töflu 2 hér á eftir. Þegar um er að ræða sambýlisfólk eða hjón er 

viðmiðunarupphæðin margfölduð með 1.6.  

Tafla 2.Gjaldskrá heimaþjónustu Fljótsdalshéraðs. 

Tekjur einstaklings Gjald fyrir þjónustu Tekjur hjóna Gjald fyrir þjónustu 

Undir 168.212 kr. 0 kr. Undir 269.139 kr. 0 kr. 

168.212 – 252.318 kr. 568 kr. á vinnustund 269.139 - 403.709 kr. 568 kr. á vinnustund 

Yfir 252.318 kr. 1.136 kr. á vinnustund Yfir 403.709 kr. 1.136 kr. á vinnustund 

(Fljótsdalshérað, 2012a) 

Heimsendur matur er í boði alla daga og þjónustuþegi greiðir 800 kr. fyrir matarbakka 

(Fljótsdalshérað, 2012a). Eldri borgara í heimahúsi fá aðstoð við garðvinnu frá vinnuskóla 

Fljótsdalshéraðs (Anna Einarsdóttir munnleg heimild, 6. júní 2012) og tekjutengdan afslátt af 

fasteignagjöldum (Fljótsdalshérað, 2012b). 

Boðið er upp á ferðaþjónustu fyrir aldraða og farið er að settum reglum um ferðaþjónustu. 

Ferðaþjónusta aldraðra sinnir akstri bæði í þéttbýli og dreifbýli. Reynt er að verða við flestum 

beiðnum um akstur, til dæmis í sjúkraþjálfun, böðun og dagvistun. Ferðaþjónusta aldraðra er 

samnýtt ferðaþjónustu fatlaðra og mikið samstarf er milli þjónustuaðila þar sem reynt að 

leysa þau vandamál sem koma upp. Boðið er upp á akstur frá klukkan 8:00 – 17:00 og 

þjónustan er gjaldfrjáls (Fljótsdalshérað, 2012c). 

Nýtt hjúkrunarheimili er í byggingu á Egilsstöðum og gert er ráð fyrir 40 íbúum. Verkefnið er 

samstarfsverkefni ríkis og sveitarfélagsins. Hönnun og bygging heimilisins er í höndum 

sveitarfélagsins og verður eign þess. Ríkið kemur til með að greiða húsaleigu sem er um 85% 

af stofnkostnaði (Velferðarráðuneytið, 2012b). 

Mikil samvinna er milli heimaþjónustu og hjúkrunarteymis heilbrigðisstofnunnarinnar. 

Mánaðarlega er fundað með starfsfólki heilsugæslu og yfirmönnum heilbrigðisþjónustunnar. 

Aukin þverfagleg samvinna er með heimahjúkrun og heimaþjónustu. Markmiðið er að nýta 

styrk beggja svo þjónustan nýtist betur, verði skilvirkari og faglegri. Tveir Félagsráðgjafar 

vinna við Félagsþjónustu Fljótsdalshéraðs. Enginn skipulögð félagsráðgjöf til staðar fyrir 

aldraða en félagsmálastjóri fer í óformlegar heimsóknir á dagvist aldraðra (Halla Eiríksdóttir 

munnleg heimild, 26. september 2012). 

4.2.1 Einstaklingsmiðuð þjónusta Fljótsdalshéraðs 

Bjarni: Í Fljótsdalshéraði væri fyrsta skrefið að Bjarni hitti starfsfólk heilbrigðisstofnunarinnar 

og óskaði eftir þjónustu sem hentar honum. Þjónustan er skipulögð í útfrá þörfum hans og 

ljóst er að hann þarf á hámarks þjónustu að halda. Bjarni fær heimahjúkrun, heimaþjónustu 

og innlit frá heimsóknarvinum Rauða krossins. Byggt verður upp þverfaglegt teymi í kringum 

Bjarna svo hann fái góða þjónustu. Auðfengið verður að útvega Bjarna akstur og ferðir í 

tómstundir. Hjúkrunarheimili á svæðinu taka við fólki tímabundið og möguleiki er fyrir Bjarna 

að nýta sér það til skamms tíma meðan hann nær fullri færni. Málið verður leyst með víðsýni 

og heildarsýn að markmiði.  

Helga og Lárus: Helgu yrði boðið upp á dagvist fyrir heilabilaða þar sem hún gæti dvalið yfir 

daginn svo Lárus fengi hvíld. Einnig fengju þau heimaþjónusta að morgni, sem myndi aðstoða 

Helgu í ferðaþjónustubílinn sem færi með hana í dagvist. Þar fengi hún morgun og 

hádegismat auk síðdegishressingar. Lárus fengi heimsendan mat og gæti nýtt sér 

ferðaþjónustubílinn í tómstundir. Seinnipart dags væri hægt að leysa með innliti frá 

ættingjum, vinum eða heimsóknarvinum Rauða krossins. Rík áhersla er lögð á það hjá 

Fljótsdalshéraði að sinna málum sem þessum vel og mikill metnaður er meðal starfsfólks að 

veita góða og persónulega þjónustu. 

 

4.3 Öldrunarþjónusta Vestmannaeyjabæjar 

 Í Vestmannaeyjabæ er heimaþjónusta veitt á virkum dögum en mögulegt er að fá þjónustu 

um kvöld, helgar og nætur í sérstökum undantekningartilfellum. Við mat á þjónustuþörf er 

tekið tillit til sjónarmiða umsækjanda, færni hans, fjölskylduaðstæðna og félagslegrar stöðu 

(Vestmannaeyjabær, 2010). Gjaldskrá fyrir heimaþjónustu Vestmannaeyjabæjar miðast við 

tekjutryggingu þjónustuþega eins og sjá má í töflu 3. 

Tafla 3. Gjaldskrá heimaþjónustu Vestmannaeyjabæjar. 

Tekjuviðmið einstaklings Gjald fyrir þjónustu 

Tekjutrygging 0 kr. 

Skert tekjutrygging 568 kr. 

Án tekjutryggingar 1136 kr. 

(Vestmannaeyjabær, 2010) 

Verð fyrir matarbakka er 474 kr. og er hann fáanlegur alla daga (Vestmannaeyjabær, 2010). 

Ferðaþjónusta aldraðra er gjaldfrjáls fyrir þá sem vilja akstur í dagvist aldraðra og 

tómstundir. Þeir einstaklingar sem sækja um akstur í dagvist geta einnig sótt um akstur í 

sjúkraþjálfun og til læknis. Greitt er 250 kr. fyrir þær ferðir. Þjónustutími ferðaþjónustunnar 

er frá 7:30 til 17:30 virka daga (Vestmannaeyjabær, 2009). 

Heimaþjónusta og heimahjúkrun funda einu sinni í mánuði og ræða teymisvinnu og samstarf 

einstakra mála. Síðastliðið sumar var mannekla í heimaþjónustu og ekki var hægt að bjóða 

upp á lögbundna þjónustu yfir sumartímann. Ekki einu sinn þar sem þörfin var brýnustu. 

Þetta var í fyrsta sinn sem mannekla er svo mikil að ekki náðist að sinna allra brýnustu 

tilfellum (Sigurleif Guðfinnsdóttir munnleg heimild, 7. október 2012). Í Vestmannaeyjabæ 

eru ökuvinir mikið notaðir af eldri borgurum. Ökuvinir er verkefni á vegum Rauða krossins 

þar sem eldri borgarar fara með aðra eldri borgara í bíltúr. Þetta hefur gefist einstaklega vel 

og er mikil ánægja með framtaki (Guðrún Jónsdóttir munnleg heimild, 5. október 2012).  

Fram kom í samtali að ekki eru fordæmi fyrir því að veita meiri þjónustu en nú er veitt í 

Vestmannaeyjabæ. Það sýnir sig vel í ljósi þeirrar staðreyndar að enginn umsókn um kvöld og 

næturþjónustu hefur komið inn á borð heimaþjónustunnar síðastliðin 2 ár. Viðmælandi taldi 

einnig að ástæða þess að ekki væri meiri eftirspurn eftir aukinni heimaþjónustu væri sú að 

þegar einstaklingarnir þurfa meiri þjónustu þá séu flestir sem kjósa frekar að fara inn á 

öldrunarheimili. Ástæða þess er að þeir eru í mörgum tilfellum orðnir veikir, treysta sér ekki 

til að vera heimavið vegna veikinda og kjósa því það öryggi og þjónustu sem veitt er á 

öldrunarheimilum (Sigurleif Guðfinnsdóttir munnleg heimild, 7. október 2012). 

Í Vestmannaeyjabæ hefur verið mjög lágt hlutfall eldri borgara og er ástæðan fyrir því sú að 

margir íbúar komu ekki aftur eftir eldgosið árið 1973. Nú er staðan önnur og mikil aukning á 

þjónustuþörf. Félagsráðgjafar hjá Vestmannaeyjabæ eru þrír og einn þeirra er í 50% starfi 

með málefni aldraðra. Sá félagsráðgjafi stýrir þjónustuhóp aldraðra og sinnir 

öldrunarfélagsráðgjöf. Umræður eru hafnar um flutning málaflokksins frá ríki til sveitarfélaga 

en ljóst er að margir hnútar eru óleystir (Guðrún Jónsdóttir munnleg heimild, 5. október 

2012).  

4.3.1 Einstaklingsmiðuð þjónusta Vestmannaeyjabæjar  

Bjarni: Vestmannaeyjabær vinnur sambærileg mál í nánu samstarfi við hjúkrunarfræðinga á 

heilbrigðisstofnunninni og allt er gert til að koma til móts við þarfir einstaklinga. Bjarni fengi 

heimsendan mat og heimaþjónustu. Vegna skorts á starfsfólki væri mögulega valdi að leysa 

innlit til Bjarna. Böðun væri annað hvort heima við í höndum heimahjúkrunar eða inni á 

öldrunarstofnunninni þar sem ferðaþjónustubíllinn kæmi að góðum notum. Skoðaður væri 

möguleiki á skammtímavistun á heilbrigðisstofnunni fyrir Bjarna þar til hann næði betur að 

fóta sig einn. Auk þess væri möguleiki á frekari liðveislu. Mikil samvinna er milli 

heimaþjónustu og hjúkrunarteymis í Vestmannaeyjabæ. Stöðugt er unnið að því að 

samræma þjónustu og vinna þau mál sem koma upp á þverfaglegum grundvelli. Samræmd 

þjónusta er mikilvæg fyrir þá þjónustuþega sem þurfa mikla þjónustu, til dæmis eldri borgara 

í sambærilegri stöðu og Bjarni. 

Helga og Lárus: Hjónin gætu fengið innlit tvisvar til þrisvar sinnum yfir daginn en ekki væri 

hægt að sinna innliti oftar. Það er fyrst og fremst skortur á starfsfólki sem kemur í veg fyrir 

þá þjónustu. Akstur til og frá tómstundum er auðfenginn og það ætti að vera hægt að leysa 

kvöld-, helgar- og næturþjónustu. Möguleiki væri á hvíldarinnlögn fyrir Helgu og starfsfólk 

telur mikilvægt að tryggja viðunandi öryggisbúnað á heimili hjónanna. Heimaþjónusta og 

frekari liðveisla er sameinuð þjónusta hjá Vestmannaeyjabæ og hefur gefist vel. Það kom 

fram í viðtali að engin fordæmi eru fyrir þjónustu umfram það sem er í reglum 

félagsþjónustunnar í Vestmannaeyjabæ. Engin beiðni um slíka umframþjónustu hefur borist í 

meira en 2 ár. Viðmælandi taldi það vera vegna þess að veikburða eldra fólk vilji frekar fara 

inn á öldrunarheimili og kjósi öryggið og þjónustuna sem þar er veitt. Aðstandendur séu 

einnig hlynntir þeim möguleika. 

4.4 Öldrunarþjónusta Ísafjarðarbæjar  

Heimaþjónusta er miðuð við að efla þjónustuþega til sjálfshjálpar og þjónustuþörf er metin í 

samráði við þjónustuþega. Þjónustan skal að jafnaði vera veitt á dagvinnutíma en utan þess 

ef þörf krefur (Skóla- og fjölskyldusvið Ísafjarðarbæjar, 2010). 

Gjaldskrá heimaþjónustu Ísafjarðarbæjar er tekjutengd. Sjá nánar í töflu 4 hér á eftir.  

 

Tafla 4. Gjaldskrá heimaþjónustu Ísafjarðarbæjar. 

Tekjur einstaklings Gjald fyrir þjónustu Tekjur hjóna Gjald fyrir þjónustu 

Undir 95.000 kr. 0 kr. Undir 148.000 kr. 0 kr. 

95.001 – 145.000 kr. 353 kr. á vinnustund 148.001 –197.000 kr. 353 kr. á vinnustund 

Yfir 145.000 kr. 789 kr. á vinnustund Yfir 197.000 kr. 789 kr. á vinnustund 

(Fjölskyldusvið Ísafjarðarbæjar, 2012) 

Heimsendur matur er í boði alla daga og verð á matarbakka er 815 kr. (Fjölskyldusvið 

Ísafjarðarbæjar, 2012). Eldri borgarar í sjálfstæðri búsetu fá aðstoð við garðvinnu frá 

vinnuskóla bæjarins. Sá hópur eldri borgara sem eru í eigin húsnæði fær niðurfellingu á 

fasteignagjöldum og slíkt er miðað við árstekjur (Ísafjarðarbær, 2012). 

Ferðaþjónusta aldraðra er í samstarfi með ferðaþjónustu fatlaðra og kostar einstakt fargjald 

210 kr. Það er tengt strætisvagnagjaldi bæjarins. Akstur sveitarfélagsins er takmarkaður við 

sjúkraferðir og dagvistun (Ingibjörg S. Guðmundsdóttir munnleg heimild, 7. október 2012).  

Félagsþjónusta Ísafjarðarbæjar sinnir einnig dreifbýli og þar er meðalaldur mjög hár. Þar af 

leiðandi er mikil þjónusta sem fer fram utan bæjarmarkana, heimaþjónusta, heimsendur 

matur og akstur. Hafin er bygging á nýju hjúkrunarheimili á Ísafirði og áætluð verklok eru í 

lok árs 2013. Umræður um flutning málaflokksins hafa farið fram í þjónustuhóp og 

félagsmálanefnd, en enginn formlegur hópur hefur verið stofnaður (Sædís María 

Jónatansdóttir munnleg heimild, 7. október 2012). 

Einn félagsráðgjafi starfar hjá Ísafjarðarbæ og sinnir hann starfi félagsmálastjóra (Sædís 

María Jónatansdóttir munnleg heimild, 7. október 2012). 

4.4.1 Einstaklingsmiðuð þjónusta Ísafjarðarbæjar  

Bjarni: Allt yrði gert til að þjónusta Bjarna sem best. Hann fengi þjónustu kvölds og morgna 

við að koma sér á fætur og hátta, mat alla daga vikunnar og akstur í dagvist. Akstur er þó 

takmarkaður við sjúkraferðir og dagvist.  

Helga og Lárus: Hjónin yrðu þjónustuð eins vel og hægt væri. Sveitarfélagið býður upp á alla 

þá þjónustuþætti sem hjónin þarfnast og því þyrfti einungis að útfæra þjónustuna á þann 

hátt sem hentaði. Mikið er lagt upp úr því að samstarfið gangi vel og sátt og samlyndi sé til 

staðar.  

 

4.5 Öldrunarþjónusta Hveragerðisbæjar   

Við mat á heimaþjónustu í Hveragerðisbæ er haft gott samráð við þjónustuþega um 

fyrirkomulag þjónustunnar. Umsjón þjónustunnar er í höndum félagsmálastjóra og 

umsjónarmanns heimaþjónustunnar (Hveragerðisbær, e.d. -a). Samkvæmt 6. grein reglna um 

félagslega heimaþjónustu í Hveragerðisbæ er gert ráð fyrir að þjónustan sé veitt á virkum 

dögum og þjónusta utan þess tíma er fólgin í innliti og stuttri samveru (Hveragerðisbær, 

2008). 

Gjaldskrá heimaþjónustu Hveragerðisbæjar er tekjutengd, sjá nánar í töflu 5. hér á eftir en 

heimaþjónusta umfram 8 klukkustundir á viku er gjaldfrjáls.  

Tafla 5. Gjaldskrá heimaþjónustu Hveragerðisbæjar. 

Árs tekjur einstaklings Gjald fyrir þjónustu Árs tekjur hjóna Gjald fyrir þjónustu 

Undir 1.881.000 kr. 0 kr. Undir 2.829.000 kr. 0 kr. 

1.881.001 kr. – 
2.510.000 kr. 

250 kr. á vinnustund 2.829.001 kr. – 
3.688.000 kr. 

250 kr. á vinnustund 

Yfir 2.510.001 kr. 350 kr. á vinnustund Yfir 3.688.001 kr. 350 kr. á vinnustund 

(Hveragerðisbær, 2008) 

Heimsendur matur er alla daga ársins og greiðir þjónustuþeginn 700 kr. fyrir matarbakka. 

Hægt er að velja um að vera í mat alla daga eða tiltekna daga (Hveragerðisbær, 2009). Eldri 

borgarar sem búa í sjálfstæðri búsetu fá aðstoð við garðslátt frá vinnuskóla bæjarins (María 

Kristjánsdóttir munnleg heimild, 11. október 2012). Einnig er tekjutengdur afsláttur af 

fasteignagjöldum fyrir þá sem eru í eigin húsnæði (Hveragerðisbær, 2011). 

Markmið ferðaþjónustu fyrir aldraða í Hveragerðisbæ er að þjónustuþegar geti búið við 

eðlilegt heimilislíf eins lengi og hægt er. Þjónustan er ætluð þeim sem hafa lögheimili í 

Hveragerði, eru komnir á ellilífeyrisaldur og búa í sjálfstæðri búsetu. Eldri borgarar greiða 

300 kr. fyrir hverja ferð innanbæjar og til Selfoss. Þetta gjald samsvarar strætisvagnagjaldi í 

sveitarfélaginu. Ferðaþjónusta aldraðra er ætluð til að auðvelda aðgengi að 

heilbrigðisþjónustu og félagsstarfi aldraðra innan bæjarmarka Hveragerðis (Hveragerðisbær, 

e.d. -b)  

Það er allt reynt til að koma til móts við þjónustuþega og auka vellíðan þeirra heima við. 

Mikilvægt er að efla aldraða til að vera í sjálfstæðri búsetu og koma til móts við þeirra þarfir. 

Góð samvinna er milli heimahjúkrunar og heimaþjónustu. Haldnir eru fundir tvisvar til þrisvar 

á ári til að auka samvinnu og skipuleggja þjónustuna. Heilmikið rætt um stöðu aldraðra og 

forstöðumaður heimaþjónustu hefur sinnt heilsueflandi heimsóknum í samstarfi við 

hjúkrunarfræðing á heilsugæslu en þá er farið í heimsókn til þeirra sem eru 80 ára og eldri og 

fá hvorki þjónustu frá félagsþjónustu né heimahjúkrun (María Kristjánsdóttir munnleg 

heimild, 11. október 2012 

Hjá Hveragerðisbæ er félagsmálastjóri félagsráðgjafi og auk þess á að vera annað stöðugildi 

félagsráðgjafa en sá sem sinnir því starfi núna er með B.A. í félagsráðgjöf (María 

Kristjánsdóttir munnleg heimild, 11. október 2012).  

4.5.1 Einstaklingsmiðuð þjónusta Hveragerðisbæjar 

Bjarni: Heimaþjónusta, heimsendur matur alla daga og þrif einu sinni í viku væri auðfengið 

fyrir Bjarna. Mál Bjarna yrði unnið í samstarfi við heimahjúkrun og tryggt að hann fái þá 

þjónustu sem hann þarf. 

Helga og Lárus: Mikilvægt er að veita hjónunum góða þjónustu sem hentar þeim. Helgu yrði 

boðið upp á dagvist á Selfossi og ferðaþjónusta aldraðra myndi sjá til þess að koma henni 

milli staða. Einnig væri hægt að sækja um hvíldarinnlögn fyrir Helgu og jafnvel Lárus líka ef 

aðstæður krefðu. Allt væri reynt til að þjónusta hjónin sem best og auka vellíðan þeirra og 

getu til að dvelja heima við. Sveitarfélagið leggur áherslu á mikilvægi þess að efla aldraða til 

að vera sem lengst í sjálfstæðri búsetu og koma til móts við þeirra þarfir. 

 

4.6 Öldrunarþjónusta Norðurþings 

Skilyrði fyrir heimaþjónustu í Norðurþingi er að þjónustuþegi og/eða fjölskyldumeðlimir geti 

ekki séð um heimilishald hjálparlaust. Þjónustuþörfin er metin af starfsmönnum 

félagsþjónustunnar í samráði við þjónustuþega. Einnig er haft samstarf við aðra aðila sem 

veita viðkomandi þjónustu, til dæmis heimahjúkrun. Heimaþjónusta er að jafnaði veitt á 

dagvinnutíma en utan þess veitir Félagsmála- og barnaverndarnefnd samþykki fyrir aukinni 

þjónustu (Norðurþing, 2009).  

Gjaldskrá heimaþjónustu Norðurþings er tekjutengd, sjá nánar í töflu 6.  

Tafla 6. Gjaldskrá heimaþjónustu Norðurþings. 

Tekjur einstaklings Gjald fyrir þjónustu Tekjur hjóna Gjald fyrir þjónustu 

Undir 161.045 kr. 0 kr. Undir 242.237 kr. 0 kr. 

161.045 – 242.237 kr. 636 kr. á vinnustund 242.237 –322175 kr. 636 kr. á vinnustund 

242.238 – 283.694 kr. 955 kr. á vinnustund 332.176 –376.602 kr. 955 kr. á vinnustund 

Yfir 283.694 kr. 1.910 kr. á vinnustund Yfir 367.602 kr. 1.910 kr. á vinnustund 

(Norðurþing, 2012) 

Heimsendur hádegismatur er í boði allan ársins hring og matarbakkinn kostar 550 kr. (Dögg 

Káradóttir munnleg heimild, 15. október 2012). Takmörkuð ferðaþjónusta er í Norðurþingi 

en boðið er upp á akstur í dagþjálfun frá Horninu sem er starfandi dægradvöl á Húsavík. Sú 

akstursþjónusta er gjaldfrjáls (Norðurþing, e.d). 

 Niðurfelling á fasteignagjöldum er tekjutengd og getur orðið allt að 100% af heildarupphæð 

(Norðurþing, 2011). Aðstoð er veitt við garðslátt á vegum vinnuskóla bæjarins (Dögg 

Káradóttir munnleg heimild, 15. október 2012). 

Öflugt samstarf er milli heimaþjónustu og heimahjúkrunar og samvinna er um sameiginleg 

mál innan sveitarfélagsins. Stefnumótun um flutning málaflokks aldraðra frá ríki til 

sveitarfélagana byrjað í vor og er unnið sem samvinnuverkefni. Félagsþjónustan og 

heilbrigðisstofnunin mynda saman þekkingarnet sem nýtist vel í slíkri vinnu. Einn 

félagsráðgjafi er starfandi hjá Norðurþingi og sinnir hann stöðu félagsmálastjóra (Dögg 

Káradóttir munnleg heimild, 15. október 2012). 

4.6.1 Einstaklingsmiðuð þjónusta Norðurþings 

Bjarni: Reynt yrði eftir bestu getu að hafa innlit til Bjarna fjórum til fimm sinnum á dag en 

það gæti reynst erfitt. Leitað yrði til heimsóknarvina Rauða krossins til að mæta þeirri þörf 

sem heimaþjónusta og heimahjúkrun myndu ekki ná að mæta. Heimsendur matur væri í boði 

daglega og Bjarni fengi akstur í tómstundir, til læknis og í sjúkraþjálfun. Bjarni fengi 

heimaþjónustu alla daga og þrif að jafnaði hálfsmánaðarlega. Meginreglan í Norðurþingi er 

að veita heimaþjónustu á tveggja vikna fresti en það er matsatriði hverju sinni.  

Helga og Lárus: Auk venjubundinnar þjónustu eins og heimaþjónustu og heimsendingu á mat 

yrðu heimsóknarvinir Rauða krossins virkjaðir og reynt að koma til móts við hjónin varðandi 

þjónustu. Mikilvægt er að tryggja að Lárus hvílist þó Helga sé heimavið. Athugað yrði hvort 

hvíldarinnlögn eða dagvist myndi henta hjónunum.  

   

4.7 Öldrunarþjónusta Sveitarfélagsins Skagafjarðar 

Heimaþjónusta í Sveitarfélaginu Skagafirði er tvískipt, annars vegar fyrir ellilífeyrisþega og 

hins vegar fyrir 66 ára og yngri. Forstöðumaður heimaþjónustu annast daglegan rekstur en 

félagsmálanefnd fer með stjórn. Þjónustumat fer fram í samráði við þjónustuþega og aðra 

sem veita honum þjónustu, þar með talið heilsugæslustöð og heimahjúkrun. Heimaþjónusta 

er veitt á dagvinnutíma alla virka daga, utan þess er ekki veitt þjónusta (Sveitarfélagið 

Skagafjörður, e.d. -a) (Aðalbjörg Hallmundardóttir munnleg heimild, 29. október 2012).  

Lögð er áhersla á mikla og faglega þjónustu fyrir fólk í mikilli þjónustuþörf. Daggjöld frá 

Tryggingastofnun Ríkisins hrökkva engan veginn til hallalauss reksturs og greiða 

sveitarfélögin (Skagafjörður og Akrahreppur) niður þjónustuna, um það bil 40%. Rök fyrir svo 

mikilli þátttöku sveitarfélagsins í verkefni sem ekki er lögbundin skylda sveitarfélagsins er að 

það létti af heimaþjónustu, ekki síður en dýrari og óhagkvæmari stofnanaþjónustu (Gunnar 

Sandholt munnleg heimild, 20. júlí 2012). 

Í Sveitarfélaginu Skagafirði er gjaldskrá með svipuðu sniði og í Norðurþingi. Þjónustuþegar 

greiða ákveðið prósentuhlutfall af launum starfsmanns í samræmi við hlutfall tekna þeirra, 

sjá nánar í töflu 7. Tekjumörk örorku/endurhæfingarlífeyrisþega er 200.987 kr. á mánuði. 

Tafla 7.Gjaldskrá heimaþjónustu Sveitarfélagsins Skagafjarðar. 

Tekjur einstaklings Gjald fyrir þjónustu Tekjur hjóna Gjald fyrir þjónustu 

Undir 166.682 kr. 0 kr. Undir 250.023 kr. 0 kr. 

166.683 – 250.023 kr. 648 kr. á vinnustund 250.024 –375.034 kr. 648 kr. á vinnustund 

250.024 – 291.695 kr. 972 kr. á vinnustund 375.036 –437.540 kr. 972 kr. á vinnustund 

Yfir 291.695 kr. 1.943 kr. á vinnustund Yfir 437.541 kr. 1.943 kr. á vinnustund 

(Sveitarfélagið Skagafjörður, 2012) 

Heimsendur matur er alla daga fyrir íbúa þéttbýlisins og kostar matarbakkinn 700 kr. Ef þörf 

er fyrir slíka þjónustu í dreifbýli Sveitarfélagsins Skagafjarðar er unnið lausnamiðað að 

úrlausn slíkra mála (Sveitarfélagið Skagafjörður, 2012) (Aðalbjörg Hallmundardóttir munnleg 

heimild, 29. október 2012). 

Ferðaþjónusta aldraðra er bundin við akstur í dagvist aldraðra. Þjónustubíll fer alla daga um 

Sauðárkrók og fjóra virka daga um dreifbýlið og ekur öldruðum í dagvistina (Sveitarfélagið 

Skagafjörður, e.d. -b). Hjá Félagsþjónustu Sveitarfélagsins Skagafjarðar starfa tveir 

félagsráðgjafar og er annar þeirra félagsmálastjóri (Aðalbjörg Hallmundardóttir munnleg 

heimild, 29. október 2012). 

4.7.1 Einstaklingsmiðuð þjónusta Sveitarfélagsins Skagafjarðar 

Bjarni: Ekki er veitt heimaþjónusta utan vinnutíma svo mjög erfitt yrði að koma til móts við 

beiðni um innlit fjórum til fimm sinnum á dag. Hafa má í huga að á dvalarheimilinu er ekki 

veitt kvöld- eða næturþjónusta að sögn viðmælanda. Böðun yrði á hendi heimahjúkrunar 

nema í tengslum við dagvist. Heimsendur matur yrði í boði alla daga og heimaþjónusta yrði 

að jafnaði veitt á tveggja vikna fresti. Akstur yrði í samvinnu við ferðaþjónustu fatlaðra. 

Athugað yrði hvort dagvist myndi henta Bjarna.  

Helga og Lárus: Ekki væri hægt að sinna innliti og viðveru til hjónanna fjórum til fimm sinnum 

á dag. Dæmi eru fyrir því í Sveitarfélaginu Skagafirði að innliti sé sinnt tvisvar á dag af 

heimahjúkrun og heimaþjónustu. Hugsanlega væri hægt að sinna innliti oftar, þó ekki séu 

dæmi þess. Slík þjónusta myndi flokkast undir vaktþjónustu sem ekki eru tök á að bjóða. 

Sveitarfélagið Skagafjörður telur sig ekki geta veitt þá þjónustu sem óskað er eftir fyrir Helgu. 

Helga gæti fengið heimsendan mat, heimahjúkrun og heimilisþrif á tveggja vikna fresti. 

Einnig yrði Helgu boðin dagþjónusta og viðmælandi taldi líklegt að hún yrði metin í þörf fyrir 

hjúkrunarrými.  

 

4.8 Öldrunarþjónusta Sveitarfélagsins Hornafjarðar 

Heimaþjónusta í Sveitarfélaginu Hornafirði er ætluð þeim sem búa í heimahúsi og geta ekki 

séð um heimilishald án aðstoðar. Þjónustan er ætluð til að efla þjónustuþega til sjálfshjálpar 

og gera honum kleift að búa sem lengst á eigin heimili. Heimaþjónustan er unnin á 

dagvinnutíma en kvöld, nætur og helgarþjónusta er veitt ef þörf krefur (Sveitarfélagið 

Hornafjörður, 2012a). 

Heimaþjónustunni er skipt niður í viðmiðunarflokka um forgangsröðun. Flokkur 1. er 

skilgreindur sem nauðsynleg þjónusta sem þarf að hefjast strax og hefur forgang. Forsendur 

þjónustunnar eru að þjónustuþegi þurfi á félagslegum stuðningi og hvatningu að halda, þurfi 

daglega aðstoð við eigin umsjón, aðstoð og eftirlit með lyfjum og eru mögulega í brýnni þörf 

fyrir vistun á hjúkrunarheimili. Flokkur 2. er mikilvæg þjónusta sem þarf að bæta sem fyrst ef 

hún fellur niður. Forsendur eru að þjónustuþegar þurfi á reglubundinni þjónustu að halda, 

séu félagslega einangraðir, þurfi aðstoð við persónulega umhirðu og heimilisstörf. Flokkur 3. 

er miðaður við reglubundna þjónustu þar sem ekki er æskilegt að hún falli niður oftar en tvö 

skipti í röð. Forsendur eru að notendur þurfi aðstoð við þrif, persónulega umhirðu og 

félagslegan stuðning. Flokkur 4. er miðaður við að bið geti orðið á þjónustu og þar er 

eingöngu um heimilisþrif að ræða. Forsendur þessa flokks eru að notendur séu félagslega vel 

settir og þurfi eingöngu aðstoð við heimilisþrif (Sveitarfélagið Hornafjörður, 2012a). 

Gjaldskrá heimaþjónustu hjá Sveitarfélaginu Hornafirði er með sama formi og hjá 

Norðurþingi og Sveitarfélaginu Skagafirði. Þjónustan er tekjutengd og miðuð við tímakaup 

starfsmanns. Sjá nánar töflu 8. 

Tafla 8. Gjaldskrá heimaþjónustu Sveitarfélagsins Hornafjarðar. 

Tekjur einstaklings Gjald fyrir þjónustu Tekjur hjóna Gjald fyrir þjónustu 

Undir 130.700 kr. 0 kr. Undir 196.050 kr. 0 kr. 

130.700 – 196.050 kr. 551 kr. á vinnustund 196.050 –294.075 kr. 551 kr. á vinnustund 

196.050 – 228.725 kr. 826 kr. á vinnustund 294.075 –343.087 kr. 826 kr. á vinnustund 

Yfir 228.725 kr. 1.653 kr. á vinnustund Yfir 343.087 kr. 1.653 kr. á vinnustund 

(Sveitarfélagið Hornafjörður, 2008) 

Heimsendur matur er í boði allan ársins hring og matarbakkinn kostar 600 kr. Garðvinna er í 

boði yfir sumartímann og er í höndum vinnuskóla sveitarfélagsins. Eldri borgara frá 50% 

afslátt af slíkri vinnu (Jón Kristjánsson munnleg heimild, 15. ágúst 2012). Aldraðir fá 

tekjutengdan afslátt á fasteignagjöldum (Sveitarfélagið Hornafjörður, 2012b). 

Ferðaþjónusta aldraðra er skipulögð með ferðaþjónustu fatlaðra og fer eftir þörfum hvers og 

eins. Ferðaþjónustan er gjaldfrjáls (Sveitarfélagið Hornafjörður, e.d.) (Jón Kristjánsson 

munnleg heimild, 15. ágúst 2012).  

Samkvæmt félagsmálastjóra er starfræktur stýrihópur um flutning málefna aldraðra vinnur 

hann að undirbúningi verkefnisins (Jón Kristjánsson munnleg heimild, 15. ágúst 2012). 

4.8.1 Einstaklingsmiðuð þjónusta Sveitarfélagsins Hornafjarðar 

Bjarni: Heimaþjónusta er veitt utan dagvinnutíma og því ætti að vera hægt að koma til móts 

við beiðni Bjarna um innlit. Böðun væri í höndum heimahjúkrunar og auðfengin. Heimsendur 

matur stæði til boða alla daga vikunnar og þumalfingurreglan er að heimaþrif séu veitt á 

tveggja vikna fresti. Akstursþjónusta og aðstoð við innkaup væru í boði fyrir Bjarna. 

Sveitarfélagið er vel í stakk búið til að veita þá þjónustu sem þörf er á í þessu tilfelli enda hafa 

sambærilegar aðstæður oft komið upp og verið leystar á þann máta sem lagt er upp með. 

Helga og Lárus: Það ætti að vera möguleiki að koma til móts við óskir hjónanna um innlit og 

viðveru að jafnaði fjórum til fimm sinnum á dag. Dagþjónusta og heimsendur matur væri í 

boði alla daga og hægt væri að fá heimaþjónustu utan dagvinnutíma. Böðun væri í höndum 

heimahjúkrunar og heimilisþrif að jafnaði veitt á tveggja vikna fresti.   

4.9 Samanburður á þjónustu sveitarfélaga við aldraðra 

Sveitarfélögin veita öldruðum íbúum sínum mismunandi þjónustu og hér á eftir þjónusta 

sveitarfélaganna átta borin saman og dregið fram hvar sýnilegur mismunur er til staðar. Fyrst 

verður heimaþjónusta aldraðra borin saman með tilliti til gjaldskrár. Næst verður munur á 

einstaklingsmiðari þjónustu útfrá tilbúnu dæmunum skoðaður og því næst aðgengi aldraðra 

að félagsráðgjöfum. Þá kemur samanburður á fjölda dagvistar-, hjúkrunar- og dvalarrýmum 

sveitarfélaganna. Að lokum er fjallað um stöðu flutnings málefna aldraðra frá ríki til 

sveitarfélaganna. 

4.9.1. Samanburður á heimaþjónustu aldraðra 

Reglur um heimaþjónustu eru með nokkuð svipuðu sniði hjá sveitarfélögunum. Öll 

sveitarfélögin hafa að reglu að fyrst fari fram mat á þjónustuþörf áður en heimaþjónusta er 

veitt. Þjónustuþörfin er metin í samræmi við reglur sveitarfélagsins. Starfsfólk 

félagsþjónustunnar tekur afstöðu til þjónustuþarfa í samráði við þjónustuþega. 

Samkvæmt 29. gr laga um félagslega þjónustu er sveitarfélögum heimilt að taka gjald fyrir 

heimaþjónustu. Þeir eldri borgarar sem einungis hafa ellilífeyri og tekjutryggingu samkvæmt 

almannatryggingalögum eru undanþegnir gjaldskyldu sveitarfélaganna samkvæmt 25. gr laga 

um málefni aldraðra.  

Eins og fram hefur komið er gjaldskrá sveitarfélaganna ólík og má sjá töluverðan mun á 

hæsta gjaldi við heimaþjónustu. Sjá nánar töflu 9. 

Tafla 9. Samanburður á gjaldskrám sveitarfélaganna fyrir heimaþjónustu, heimsendan mat 
og ferðaþjónustu aldraðra.  

Sveitarfélag Hæsta gjald við 
heimaþjónustu 

Gjald fyrir 
heimsendan mat 

Gjald fyrir 
ferðaþjónustu 
aldraðra 

Borgarbyggð 1.070 kr. 700 kr. 250 kr. 

Fljótsdalshérað 1.136 kr. 800 kr. 0 kr. 

Sv.f. Hornafjörður 1.653 kr. 600 kr. 0 kr. 

Hveragerðisbær 350kr. 700 kr. 300 kr. 

Ísafjarðarbær 789 kr. 815 kr. 210 kr. 

Norðurþing 1.910 kr. 550 kr. 0 kr. 

Sv.f. Skagafjörður 1.943 kr. 700 kr. 250 kr. 

Vestmannaeyjabær 1.136 kr. 474 kr. 0 kr. 

Hlutfallsmunur  455% munur á hæsta 
og lægsta gildi 

72% munur á hæsta 
og lægsta gildi 

Hæsta gjald er 300 kr. 

 

Hæsta gjaldið á vinnustund er í Sveitarfélaginu Skagafirði 1.943 kr. en lægst er gjaldið í 

Hveragerðisbæ þar sem hæsta gjaldið er 350 kr. á hverja vinnustund. Í Ísafjarðarbæ og 

Hveragerðisbæ er hæsta gjald undir 1.000 kr. á hverja vinnustund. Hin sveitarfélögin eru 

með hæsta gjald á bilinu 1.070-1.943 kr.  

Öll sveitarfélögin í rannsókninni hafa tekjutengda gjaldskrá og ákveðin viðmiðunarmörk fyrir 

gjaldfrjálsri þjónustu samkvæmt lögum. Viðmiðunarmörkin eru mismunandi. Sjá töflu 10. 

Tafla 10. Viðmiðunarmörk gjaldfrjálsrar þjónustu sveitarfélaganna. 

Sveitarfélag Viðmiðunarmörk 
einstaklings 

Viðmiðunarmörk 
hjóna/sambýlisfólks 

Borgarbyggð 200.000 kr. 380.000 kr. 

Fljótsdalshérað 168.212 kr. 269.139 kr. 

Sv.f. Hornafjörður 130.700 kr. 196.050 kr. 

Hveragerðisbær 156.750 kr. 237.500 kr. 

Ísafjarðarbær 95.000 kr. 148.000 kr. 

Norðurþing 161.045 kr. 242.237 kr. 

Sv.f. Skagafjörður 166.682 kr. 250.023 kr. 

Vestmannaeyjabær Tekjutrygging Tekjutrygging 

 

Eins og sést á töflu 10 hér að ofan eru viðmiðunarmörk gjaldfrjálsrar þjónustu mishá. Lægstu 

viðmiðunarmörkin fyrir einstakling eru hjá Ísafjarðarbæ en rúmlega tvöfalt hærri hjá 

Borgarbyggð. Viðmiðunarmörk fyrir hjón eru að sama skapi lægst hjá Ísafjarðarbæ en 

rúmlega 156% hærri hjá Borgarbyggð.  

Misjafnt er hvernig fyrirkomulag gjaldskrár er háttað. Oftast er miðað við mánaðartekjur en í 

Hveragerði er miðað við árstekjur. Í Norðurþingi, Sveitarfélaginu Skagafirði og Sveitarfélaginu 

Hornafirði er tekið mið af launaflokkum viðkomandi sveitarfélags fyrir hverja vinnustund og 

nemur óskert greiðsla fullu tímakaupi. Í Vestmannaeyjabæ er farið eftir stöðu tekjutryggingar 

þjónustuþega.  

Þrjú sveitarfélög í rannsókninni bjóða upp á gjaldfrjálsa þjónustu umfram ákveðinn 

tímafjölda á viku. Í Hveragerði er viðmiðið 8 klukkustundir, í Borgarbyggð 10 klukkustundir og 

í Sveitarfélaginu Hornafirði 2 klukkustundir. Fljótsdalshérað niðurgreiðir alla heimaþjónustu 

um 40% óháð fjárhagsstöðu íbúa.  

Öll sveitarfélögin fara með umsóknir um heimaþjónustu í gegnum þjónustumat og áætla 

vinnustundir í samráði við þjónustuþega. Í IV kafla 13 gr. laga um málefni aldraðra stendur: 

„Veita skal heimaþjónustu um kvöld, nætur og helgar þegar þess er þörf“. Sjö af átta 

sveitarfélögum hafa sveigjanleika varðandi kvöld-, nætur- og helgarþjónustu. Í 

Sveitarfélaginu Skagafirði er sá sveigjanleiki ekki til staðar. Sveitarfélagið Skagafjörður leggur 

áherslu á öfluga dagvistun til að létta á heimaþjónustu og því er ekki veitt helgar-, kvöld- og 

næturþjónusta.  

4.9.1.1 Heimsending matar til aldraðra 

Öll sveitarfélögin þjónusta eldri borgara sína með heimsendum mat alla daga ársins. Gjaldið 

er mismunandi og munurinn er allt að 72% milli sveitarfélaga. Hæsta gjald fyrir matarbakka 

er 815 kr. á Ísafirði og lægsta gjald fyrir matarbakka er 474 kr. í Vestmannaeyjum. Sjá nánar í 

töflu 9. hér að framan. 

Heimsendur matur er oftast útbúin á sjúkrastofnunum sveitarfélaganna eða á 

dvalarheimilum og færður þjónustuþegum heim að dyrum. Undantekningar á þessu eru þó í 

dreifbýli þar sem reynt er á sértæk úrræði sökum fjarlægðar. Oft er þá reynt að fá nágranna 

og sveitunga til liðs við þjónustuna samkvæmt viðmælendum. 

4.9.1.2 Ferðaþjónusta aldraðra 

Öll sveitarfélögin bjóða upp á ferðaþjónustu fyrir aldraða en skipulagning og framkvæmd er 

mjög misjöfn. Nokkur þeirra takmarka akstur við félagsstarf, dagvist og/eða sjúkraþjálfun. En 

önnur veita fjölþættari þjónustu. Borgarbyggð, Ísafjarðarbær, Sveitarfélagið Skagafjörður, 

Fljótsdalshérað og Sveitarfélagið Hornafjörður samnýta ferðaþjónustu eldri borgara og 

ferðaþjónustu fatlaðra. Í Hveragerði er farið í sérstakar ferðir fyrir eldri borgara í verslunina 

Bónus á Selfossi og hafa þær ferðir notið mikillia vinsælda.  

Misjafn gjald er tekið fyrir ferðaþjónustu aldraða og hæsta gjaldið er 300 kr. á hverja ferð hjá 

Hveragerðisbæ. Fljótsdalshérað, Sveitarfélagið Hornafjörður, Norðurþing og 

Vestmannaeyjabær hafa gjaldfrjálsa ferðaþjónustu. Sjá nánar á töflu 9. hér að framan. 

4.9.1.3 Garðvinna fyrir aldraða 

Garðvinna getur verið eldri borgurum erfið og hluti af því að veita félagslega þjónustu er að 

stuðla að því að eldri borgarar geti búið heima við eins lengi og mögulegt er. Einn hluti af 

þeirri þjónustu sem sveitarfélögin veita er aðstoð við garðvinnu. Öll sveitarfélögin í úrtakinu 

veittu garðvinnu yfir sumartímann. Aðstoðin er yfirleitt í höndum vinnuskóla sveitarfélagsins 

og í flestum tilfellum er einungis um slátt að ræða. Fá sveitarfélaganna í úrtakinu gaf upp 

sérstaka gjaldskrá fyrir garðvinnu og því var ekki gerður samanburður á þeim þætti þjónustu 

við aldraðra. Í sumum tilvikum var þessi þjónusta innifalin í gjaldi sem greidd er fyrir aðra 

þjónustu en í öðrum tilvikum var þjónustan niðurgreidd að hluta af sveitarfélaginu. Í 

einhverjum tilvikum var aðstoð við garðvinnu þeim aldraða að kostnaðarlausu. 

4.9.1.4 Fasteignagjöld aldraðra 

Öll sveitarfélögin í úrtakinu veittu eldri borgurum sem áttu lögheimili og eign í sveitarfélaginu 

afslátt af fasteignagjöldum. Afsláttur af fasteignagjöldum er í öllum tilvikum tekjutengdur og 

ber umsækjendum að skila inn skattaframtali með umsókninni.  

4.9.2. Samanburður á einstaklingsmiðaðri þjónustu sveitarfélaganna 

Aðal niðurstöður þessara tilbúnu dæma er að sveitarfélögin veita misjafna þjónustu. Helstur 

er munurinn varðandi innlit. Hjá nokkrum sveitarfélögum er mannekla megin forsenda þess 

að ekki er hægt að veita meiri þjónustu. Svo virðist sem þjónustan gæti verið meiri ef 

starfsfólk fengist til starfa. Öll sveitarfélögin telja sig geta veitt kvöld-, nætur- og 

helgarþjónustu nema Sveitarfélagið Skagafjörður, þar er slík þjónusta ekki veitt utan 

dagvinnutíma. Það vekur athygli sökum þess að um lögbundna þjónustu er að ræða 

samkvæmt lögum um málefni aldraðra. 

Heimsóknarvinir Rauða kross Íslands er verkefni þar sem meginmarkmiðið er að rjúfa 

félagslega einangrun og veita félagsskap, nærveru og hlýju (Rauði krossinn, e.d.). Slíkt 

verkefni er til staðar í tveimur sveitarfélögum og athygli vakti að verkefnið var talið upp sem 

úrræði til að styrkja stöðu þjónustuþega í einstaklingsmiðaðri þjónustu. Hægt er að velta því 

upp hvort það verkefni komi til viðbótar við þjónustu sveitarfélagsins eða hvort 

sveitarfélögin telji þetta verkefni sem hluta af sinni þjónustu. Heimsóknarvinir eru virkjaðir 

bæði á Fljótsdalshéraði og í Norðurþingi. Ökuvinir er sambærilegt verkefni og 

heimsóknarvinir og slíkt verkefni er til staðar í Vestmannaeyjum en þar eru eldri borgarar að 

aðstoða aðra eldri borgara. Sjá nánar í töflu 11 hér á eftir. 

Tafla 11. Samanburður á einstaklingsmiðaðri þjónustu sem sveitarfélögin veita. 

Sveitarfélög Akstur Heima- 
þjónusta 

Heimsendur 
matur  

Kvöld-, nætur- 
helgarþjónusta 

Dagvist Heimsóknar-/ 
ökuvinir RKÍ 

Borgarbyggð X X X X X  

Fljótsdalshérað X X X X X X 

Sv.f. Hornafjörður X X X X X  

Hveragerðisbær X X X X X  

Ísafjarðarbær X X X X X  

Norðurþing X X X X X X 

Sv.f. Skagafjörður X X X - X  

Vestmannaeyjabær X X X X  X (ökuvinir) 

Töluvert er um samvinnu félagsþjónustu sveitarfélaganna og heilbrigðisstofnanna og virðist 

vera aukning og metnaður á því sviði. Það kemur fram hjá flest öllum sveitarfélögunum að 

vilji er til að veita þjónustu sem þörf er á og hentar skjólstæðingum. 

 4.9.3 Félagsráðgjafar og aldraðir  

Samkvæmt lögum um félagsþjónustu sveitarfélaga er aðgengi að félagsráðgjöf hluti af þeirri 

félagslegu þjónustu sem aldraðir skulu eiga rétt á og ber sveitarfélögum að tryggja það. Öll 

sveitarfélögin hafa starfandi félagsráðgjafa og alls staðar er félagsmálastjóri menntaður 

félagsráðgjafi. Í Sveitarfélaginu Skagafirði eru tveir félagsráðgjafar, í Vestmannaeyjabæ eru 

þrír starfandi félagsráðgjafar og Hveragerðisbær hefur tvö stöðugildi félagsráðgjafa. Í 

Norðurþingi, Ísafirði, Borgarbyggð, Fljótsdalshéraði og í Sveitarfélaginu Hornafirði eru 

félagsmálastjórarnir einu faglærðu félagsráðgjafarnir.  

Vestmannaeyjar eru eina sveitarfélagið þar sem starfandi er félagsráðgjafi sem sér eingöngu 

um málefni aldraðra og er það 50% starf. Hjá hinum sveitarfélögunum hafa aldraðir sama 

aðgang að félagsráðgjöfum og aðrir íbúar. 

  



 
 

43 
 

4.9.4 Samanburður dagvistar-, hjúkrunar- og dvalarrýma  

Til að betur sé hægt að glöggva sig á samanburði sveitarfélaganna varðandi dagvistar,-

hjúkrunar og dvalarrými eru settar fram hér á eftir þrjár töflur. Tafla 12 sýnir 

heildaríbúafjölda sveitarfélaganna átta, íbúa 67 ára og eldri og hlutfall aldraðra af heildar 

íbúafjölda sveitarfélaganna þann 1.des 2011. Tafla 13 er samantekt á dagvistar-, hjúkrunar- 

og dvalarrýmum innan sveitarfélaganna. Að lokum sýnir tafla 14 íbúafjölda aldraðra að baki 

hverju rými. 

Tafla 12. Heildaríbúafjöldi sveitarfélaganna, íbúar 67 ára og eldri og hlutfall aldraðra af 
heildar íbúafjölda. 

Sveitarfélag Íbúafjöldi þann 1. 
desember 2011 

Íbúar 67 ára og eldri  Hlutfall aldraðra af 
íbúafjölda 

Borgarbyggð 3.470 424 12% 

Fljótsdalshérað 3.408 378 11% 

Sv.f. Hornafjörður 2.143 247 11.5% 

Hveragerðisbær 2.283 327 14% 

Ísafjarðarbær 3.755 464 12% 

Norðurþing 2.884 425 15% 

Sv.f. Skagafjörður 4.024 564 14% 

Vestmannaeyjabær 4.194 502 12% 

(Hagstofa Íslands, 2012b) 

Íbúafjöldinn er á bilinu 2.143 til 4.194 íbúar. Fjölmennasta sveitarfélagið í úrtakinu er 

Vestmannaeyjaárbær, þar voru íbúar 4.194 íbúar. Næst á eftir er Skagafjörður með 4.024 

íbúa en fámennustu sveitarfélögin eru Sveitarfélagið Hornafjörður með 2.143 íbúa og 

Hveragerðisbær með 2.283 íbúa. Tafla 12 sýnir einnig fjölda íbúa sem eru 67 ára og eldri í 

hverju sveitarfélagi. Samkvæmt henni er flestir 67 ára og eldri í Sveitarfélaginu Skagafirði en 

fæstir í Sveitarfélaginu Hornafirði. Hlutfall aldraðra er hæst í Norðurþingi 15% en lægst á 

Fljótsdalshéraði 11%. 

  



 
 

44 
 

Tafla 13. Samanburður á dagvistar-, hjúkrunar- og dvalarrýmum sveitarfélaganna. 

Sveitarfélag Dagvistarrými Hjúkrunarrými Dvalarrými 

Borgarbyggð 3 32 18 

Fljótsdalshérað 6 17 8 

Sv.f. Hornafjörður 6.5 22 6 

Hveragerðisbær 5 31 64 

Ísafjarðarbær 13 25 0 

Norðurþing 23 40 18 

Sv.f. Skagafjörður 11 41 6 

Vestmannaeyjabær 10 36 8 

(Velferðarráðuneytið, 2012a) 

Í töflu 13 eru borin saman dagvistar-, hjúkrunar- og dvalarrými í sveitarfélögunum. 

Dagvistarrými hjá sveitarfélögunum eru á bilinu 3 - 23. Flest eru þau í Norðurþingi og fæst í 

Borgarbyggð. Hjúkrunarrýmin eru á bilinu 17 – 41. Fæst eru hjúkrunarrýmin á 

Fljótsdalshéraði en flest í Sveitarfélaginu Skagafirði. Mikil munur er á fjölda dvalarrýma eftir 

sveitarfélögum. Ísafjarðarbær hefur ekkert dvalarrými og Hveragerðisbær hefur uppá 64 

dvalarrými að bjóða. Í Hveragerðisbæ er hjúkrunar- og dvalarheimilið sjálfseignarstofnun og 

þau pláss sem þar losna eru ekki einungis fyrir íbúa af því svæði heldur þá einstaklinga sem 

skora hæst á færni- og heilsumati að sögn viðmælanda. Það kom fram í samtali að Ísfirðingar 

hafa margoft fengið neitun frá stjórnvöldum vegna beiðni um dvalarrými, á þeim forsendum 

að stefna ríkisins sé að útrýma dvalarrýmum. Þegar rýnt er í tölur frá Hagstofu Íslands sést að 

ríkið hefur síðustu ár verið að draga saman seglin um allt land hvað varðar dvalarrými.  

Tafla 14. Fjöldi aldraðra að baki hverju dagvistar-, hjúkrunar- og dvalarrými.  

Sveitarfélag Dagvistarrými Hjúkrunarrými Dvalarrými 

Borgarbyggð 141 13 24 

Fljótsdalshérað 63 22 47 

Sv.f. Hornafjörður 38 11 41 

Hveragerðisbær 65 11 5 

Ísafjarðarbær 36 19 - 

Norðurþing 18 11 24 

Sv.f. Skagafjörður 51 14 94 

Vestmannaeyjabær 50 14 63 

(Velferðarráðuneytið, 2012a) 

Tafla 14 sýnir samanburð á fjölda aldraðra að baki hverju dagvistar,- hjúkrunar-, og 

dvalarrými innan sveitarfélaganna. Mikill munur er milli sveitarfélaganna hversu margir íbúar 

67 ára og eldri eru að baki hverju dagvistar- hjúkrunar- og dvalarrými. Munurinn á 

dagvistarrýmum er mikill. 18 íbúar Norðurþings eru að baki hverju rými en 141 aldraður íbúi 

Borgarbyggðar stendur að baki hverju rými þar. Þessi tvö sveitarfélög skera sig úr hvað 

varðar fjölda íbúa að baki hverju dagvistarrými.  

Íbúafjöldi aldraðra að baki hverju hjúkrunarrými eru á bilinu 11 - 22 einstaklingar. 

Sveitarfélagið Hornafjörður, Hveragerðisbær og Norðurþing hafa fæsta eldri borgara að baki 

hverju rými en Fljótsdalshérað hefur tvöfalt fleiri einstaklinga að baki hverju rými eða 22 

einstaklinga. 19 aldraðir einstaklingar eru að baki hverju rými í Ísafjarðarbæ. Vert er að geta 

þess að í þessum tveimur síðarnefndu sveitarfélögum þar sem flestir aldraðir eru að baki 

hverju hjúkrunarrými er verið að byggja hjúkrunarheimili fyrir aldraða. 

Íbúafjöldi aldraðra að baki hverju dvalarrými eru mjög misjafn milli sveitarfélaganna átta. 

Ekkert dvalarrými er til staðar á Ísafirði og því er sveitarfélagið ekki samanburðarhæft. Fæstir 

íbúar eru að baki rýmum í Hveragerði eða 5 aldraðir einstaklingar en flestir eru í 

Sveitarfélaginu Skagafirði eða 94 einstaklingar. 

4.9.5 Flutningur málefna aldraðra frá ríki til sveitarfélaga 

Í ljósi þess að stjórnvöld hafa frestað flutningi málefna aldraðra um óákveðin tíma kemur 

ekki á óvart að sveitarfélögin eru komin skammt á veg í því ferli. Málið er á umræðustigi hjá 

sveitarfélögunum og sum staðar hafa verið stofnaðar nefnir um málið. Viðmælendur töldu 

að mikið væri enn óunnið og mörg vandamál enn óleyst í því ferli. Ríkisvaldið og 

sveitarfélögin ætti enn eftir að skipuleggja og semja um mikilvæga þætti sem væru 

stefnumótandi í ferlinu.   

5 Umræða 

Með þessari rannsókn var leitast við að svara þeirri spurningu hvort munur væri á þjónustu 

sveitarfélaga við aldraða. Svarið við því er já, munurinn er meðal annars sjáanlegur í 

gjaldskrám sveitarfélaganna sem ekki eru samþættar. Mikil munur er á þeim gjöldum sem 

aldraðir greiða fyrir lögbundna þjónustu. Rúmlega 455% munur er á hæsta og lægsta gildi 

þegar borin eru saman hæstu verð á heimaþjónustu sveitarfélaganna og rúmlega 72% munur 

á heimsendum mat. Sama gildir um ferðaþjónustu og garðþjónustu til aldraðra. Sum 

sveitarfélög bjóða þessa þjónustu án endurgjalds en önnur taka gjald fyrir. Öll sveitarfélögin 

veita öldruðum tekjutengdan afslátt af fasteignagjöldum.  

Tilbúin dæmi voru send sveitarfélögunum og spurt um einstaklingsmiðaða þjónustu. 

Niðurstaðan er að sveitarfélögin eru flest vel í stakk búin að takast á við einstaklingsmiðaða 

þjónustu. Nokkur sveitarfélög tóku fram að sambærileg mál hafi verið leyst á farsælan hátt í 

samræmi við kröfur og þarfir þjónustuþega og aðstandanda þeirra. Nokkur sveitarfélög báru 

fyrir sig manneklu þegar kom að innliti til þjónustuþega. Í Vestmannaeyjabæ kom fram að 

síðastliðið sumar var ekki hægt að bjóða upp á heimaþjónustu vegna manneklu og er það í 

fyrsta sinn sem slíkt gerist hjá sveitarfélaginu. Ef horft er til fólksfækkunar á landsbyggðinni 

kemur ekki á óvart að láglauna þjónustustörf skuli ekki vera fullmönnuð ef betur greidd störf 

séu í boði innan sveitarfélaganna. Borgabyggð var eina sveitarfélagið sem taldi að möguleiki 

væri á sofandi næturvakt ef mannafli fengist í það verkefni. Skagafjörður er eina 

sveitarfélagið sem hefur ekki sveigjanleika varðandi kvöld-, nætur- og helgarþjónustu og taldi 

að ekki væri hægt að sinna dæmunum sem lögð voru fyrir.   

Í samtölum við viðmælendur komu fram mörg áhugaverð sjónarmið og ljóst er að ólík staða 

sveitarfélaganna kemur fram í öldrunarþjónustu og skipulagningu hennar. Í 

Vestmannaeyjabæ hefur verið lágt hlutfall eldri borgara og ástæðan fyrir því er að margir 

fluttu úr Heimaey eftir gosið 1973. Nú er eldri borgurum að fjölga og það kemur fram í 

aukinni þjónustuþörf.  

Heimsóknarvinir er verkefni á vegum Rauða kross Íslands. Bæði Fljótsdalshérað og 

Norðurþing hafa fengið heimsóknarvini til liðs við sig til að sinna innliti til þjónustuþega. 

Athyglisvert var að viðmælendur töluðu um heimsóknarvini sem hluta af úrræði 

sveitarfélagsins. Áhugavert væri að kanna hvort sveitarfélögin sem nýta sér þessa þjónustu 

Rauða kross Íslands geri það í sparnaðarskyni eða hvort þessi nýjung sé viðbót við þá 

þjónustu sem fyrir er.   

Ökuvinir er verkefni sem er starfrækt í Vestmannaeyjabæ á vegum Rauða kross Íslands. Það 

er verkefni þar sem eldri borgarar fara í ökuferð með aðra eldri borgara sem eru hættir að 

aka. Slíkt verkefni á sér ekki fordæmi í félagslegri þjónustu sveitarfélaga og verður að líta á 

það sem ákaflega kærkomna nýjung fyrir eldri borgara í Vestmannaeyjabæ. Þetta er verkefni 

sem mætti vera starfstækt í fleiri sveitarfélögum.  

Þörf einstaklinga fyrir þjónustu eykst með árunum þegar þrek og geta til ýmissa verka fer að 

dvína. Það er fyrirséð þróun og mikilvægt að geta treyst á gott aðgengi að viðunandi 

þjónustu. Sveitarfélögin átta sem voru skoðuð í rannsókninni eiga það sameiginlegt að vera 

fámenn og sníða þjónustu sína að því. Meðal annars með góðri samvinnu við 

heilbrigðisþjónustur og sjálfboðaliðasamtök. Einnig kom fram að þegar þjónustuþegar búa í 

dreifbýli er oft leitað til sveitunga þeirra til að sinna þjónustunni. 

Mismikil samvinna er milli heimahjúkrunar og heimaþjónustu sveitarfélaganna. Í Hveragerði 

er fundað tvisvar til þrisvar á ári en mánaðarlega á Fljótsdalshéraði. Þar sem samvinnan er 

mikil myndar starfsfólk heimaþjónustu og hjúkrunar teymi um sameiginlega þjónustuþega. 

Viðmælendur vildu meina að samstarfið skilaði sér í faglegri og skilvirkari þjónustu. Áhersla 

sé á samstarf, stefnumótun og öfluga teymisvinnu þar sem farið er yfir einstaka mál.  

Samvinna félags- og heilbrigðisþjónustu er málefni sem margir viðmælendur töldu að ætti 

eftir að eflast þegar málefni aldraðra væri alfarið komin yfir til sveitarfélaganna. 

Í rannsókninni var einnig athugað hvort sveitarfélögin væru að undirbúa komu málaflokks 

aldraðra frá ríkinu. Undirbúningur að flutningi á málefnum aldraðra til sveitarfélaganna er 

komin skammt á veg hjá öllum sveitarfélögunum. Ríkið hefur frestað flutningi málaflokksins 

um óákveðin tíma og fram kom í minnisblaði að sveitarfélögin telja að frestur fram til ársins 

2014 - 2015 væri jafnvel of skammur undirbúningstími. Bið verður því á að sveitarfélögin taki 

við málaflokk aldraðra. Það verður fróðlegt að sjá hvernig sveitarfélögin koma til með að 

sinna málaflokknum þegar hann verður komin í þeirra hendur og tilvalið væri að rannsaka 

hvernig stefna sveitarfélaganna er varðandi flutning málaflokksins. Fróðlegt væri að sjá hvort 

hún verði fólgin í fjölgun byggðarsamlaga eða fyrirhuguðum breytingum á félagslegri 

þjónustu sveitarfélaganna. Viðmælendur telja að samþætting verði meiri milli 

heilbrigðisgeirans og félagsþjónustunnar og í því felist mikil hagræðing, skilvirkni, 

fjölbreyttari og einstaklingsmiðaðri þjónusta. Einnig væri áhugavert að skoða hver þróunin 

verður þegar sveitarfélögin hafa tekið við málefnum aldraðra. Í dag er enginn hvati er hjá 

sveitarfélögunum að halda þjónustuþegum sínum heima þar sem ríkið rekur hjúkrunar og 

dvalarheimilin. Mögulega breytist það þegar úrræðin verða á einni hendi. Stefna ríkis og 

sveitarfélaga er að málefni aldraðra verði á höndum sveitarfélaganna en framkvæmdin 

virðist enn eiga langt í land.  

Ein af undirspurningum rannsóknarinnar var hvernig aðgengi eldri borgara að 

félagsráðgjöfum væri. Það eru starfandi félagsráðgjafar hjá öllum sveitarfélögunum og sinna 

þeir öldruðum jafnt og öðrum skjólstæðingum. Í Vestmannaeyjum er félagsráðgjafi í 50% 

starfi sem sinnir eingöngu málefnum aldraðra.  

Rannsóknin tók einnig til dvalar-, hjúkrunar- og dagvistarrýma. Niðurstöður þess 

samanburðar koma á óvart en mikill munur er þó svo sveitarfélögin séu með sambærilegan 

íbúafjölda. Fljótsdalshérað og Ísafjarðarbær hafa hæstu gildin í samanburði um fjölda 

aldraðra að baki hjúkrunarrýma. Þar er verið að byggja hjúkrunarheimili og því ljóst að 

stjórnvöld eru að koma til móts við landsbyggðina að einhverju leyti.  

Helstu takmarkanir á þessari rannsókn eru hversu smátt úrtakið er, einungis 8 sveitarfélög af 

þeim 72 sem eru á Íslandi. Hægt hefði verið að fá betri samanburð með stærra úrtaki. Einnig 

hefði verið fróðlegt að gera samanburð á minni og stærri sveitarfélögum og sjá hvort 

marktækur munur sé á þjónustu þeirra við aldraða. Rannsakandi telur smátt úrtak ekki vera 

fyrirstöðu hvað varðar niðurstöðu rannsóknarinnar þar sem hún gefur vísbendingu um 

raunverulegri stöðu.  

6 Lokaorð 

Við vinnslu þessarar rannsóknar komu upp margar áhugaverðar hugleiðingar og ljóst að 

félagsleg þjónusta sveitarfélaga er rannsóknarefni sem betur má athuga. Áhugavert væri að 

gera sambærilega rannsókn á landsvísu, þar sem gerður væri samanburður á 

öldrunarþjónusta allra sveitarfélaga. Áhrifaríkt væri einnig að gera slíka 

samanburðarrannsókn fyrir og eftir flutning málaflokks aldraðra til sveitarfélaganna.  

Félagsþjónusta sveitarfélaga er mikilvægur hluti af velferðaþjónustu okkar Íslendinga, hún 

þarfnast stöðugrar þróunar og stefnumótunar svo vel sé. Öflug yfirsýn og skýr verkaskipting 

ríkis og sveitarfélaga er mikilvæg forsenda þess velferðasamfélags sem við kjósum að búa í 

þar sem metnaðarfull og góð þjónusta er veitt á efri árum.  

 

 

 

Reykjavík, 10. janúar 2013 

_____________________________ 

Ólöf Birna Björnsdóttir  

Viðauki 1. Tilbúnu dæmin sem fylgdu bréfum til sveitarfélaganna  

Dæmi 1. 

Bjarni er áttræður maður sem lengi hefur búið einn og verið mjög sjálfbjarga, hingað til hefur 

hann séð sjálfur um allt heimilishald, ekið bíl og verið mjög öflugur í félagsstarfi. Hann lendir í 

bílslysi og brotnar mjög illa. Hann á einn son sem býr í erlendis. Þegar Bjarni er útskrifaður af 

sjúkrahúsi er hann talinn geta farið heim með góðum stuðningi. Fyrst um sinn þarf hann 

heimaþjónustu, innlit 2-3 á dag, heimsendan mat alla daga og akstursþjónustu að jafnaði 3-4 

sinnum í viku í sjúkraþjálfun, félagsstarf, sáraskipti. Hann þarf aðstoð við að klæða sig og 

hátta. Þjónustan við Bjarna er tímabundið úrræði þar sem búst er við góðum bata á þremur 

mánuðum. Hvernig tekur sveitarfélagið á tilfelli sem þessu og hvaða þjónustu er hægt að 

veita? 

Þjónusta til þriggja mánaða: Aðstoð við að klæða sig og hátta, böðun, heimsendan mat, 

akstur og aðstoð við innnkaup og heimaþrif einu sinni í viku. 

 

Dæmi 2. 

Helga er 75 ára gömul kona sem er greind með heilabilun, Lárus maður hennar er með 

krabbamein og fer hægt hrakandi. Helga hefur dægurvillu og ráfar mikið um á nóttunni. Hún 

þekkir ekki alltaf sína nánustu og er mjög óörugg þegar það gerist, þó er dagamunur á 

ástandi hennar. Þau búa í eigin húsnæði og vilja vera heima við sem lengst. Dóttir þeirra sem 

býr í næsta bæjarfélagi og óskar eftir að fá stuðning inn á heimilið yfir daginn. Hugmyndir 

hennar eru að stuðningsúrræðið sé hugsað sem aðstoð og innlit yfir daginn, heimsendur 

matur, böðun og það sem þarf til að foreldrar hennar geti verið sem lengst heima við. Ljóst er 

að hjónin þurfa mikla aðstoð ef vel á að ganga. 

Þjónusta: Óvíst hversu lengi: Innlit og viðvera hjá hjónunum 4-5 sinnum á dag, þar með talið 

aðstoð við að komast á fætur og að hátta. Einnig þurfa þau aðstoð við helstu þætti 

heimilishaldsins, heimsendan mat, böðun og heimilisþrif einu sinni í viku. 

Viðauki 2. 

Félagsþjónusta Borgarbyggðar                                  

Borgarbraut 14 

310 Borganes 

Reykjavík 14.maí 2012 

Ágæti viðtakandi. 

Ég heiti Ólöf Birna Björnsdóttir og er nemi í félagsráðgjöf við Háskóla Íslands. Ég starfaði í 

mörg ár hjá félagsþjónustunni á Blönduósi og í starfi mínu varð ég vör við hversu 

mismunandi þjónustu sveitarfélög veita. Þjónusta sveitarfélaga hefur lítið verið rannsökuð og 

ég ákvað því að fjalla um þjónustu sveitarfélaga við aldraða í BA verkefni mínu sem ég vinn 

að undir undir leiðsögn Soffíu Egilsdóttur framkvæmdastjóra félags- og þjónustusviðs hjá 

Hrafnistu en umsjónarmaður er Dr. Guðný Björk Eydal prófessor við Félagsráðgjafardeild 

Háskóla Íslands. 

Sveitarfélögin í rannsókninni eru 8 og valin með hentugleikaúrtaki af öllu landinu. Miðað var 

við að íbúafjöldi þeirra væri á bilinu 2000-4200. Í rannsókn minni ber ég saman 

þjónustuúrræði varðandi heimaþjónustu, akstur, heimsendingu á mat, búsetumál aldraðra, 

sértæk úrræði og fleiri þætti sem varða stöðu eldriborgara í sveitarfélaginu.  

Ég hef skoðað heimasíður og útgefið efni til að fá uppýsingar um ofantalin atriði hjá 

Borgarbyggð og á næstu dögum mun ég hafa samband og óska eftir frekari upplýsingum. 

Varðandi Borgarbyggð vantar mig upplýsingar um neðangreind atriði: 

 Er heimaþjónusta veitt utan dagvinnutíma? 

 Er heimsendur matur um helgar? 

 Er boðið upp á aðstoð við garðvinnu fyrir aldraða í sjálfstæðri búsetu 

 Er öldruðum veittur afsláttur eða niðurfelling á fasteignagjöldum.  

Fyrir utan greiningu á þjónustu þá beinist rannsóknin mín að því að skoða hvaða þjónustu 

yrði hægt að veita í tveimur tilbúnum dæmum, í því skyni að varpa skýrara ljósi á mögulegum 

mun á þjónustu sveitarfélaganna sem leitað er til.  Mig langar að biðja þig um að skoða 

meðfylgjandi dæmisögur og í símtalinu fá að spyrja þig um hvaða þjónustu Borgarbyggð 

myndi geta veitt í slíkum tilvikum. 

Þér er velkomið að hafa samband ef spurningar vakna varðandi erindi mitt í síma 6968402 

eða á obb4@hi.is eða við leiðbeinendur ge@hi.is eða soffia.egilsdottir@hrafnista.is. 

Með fyrirfram þakklæti. 

______________________                    _____________________ 

Ólöf Birna Björnsdóttir                            Guðný Björk Eydal 

mailto:obb4@hi.is
mailto:ge@hi.is
mailto:soffia.egilsdottir@hrafnista.is

Viðauki 3. 

Félagsþjónusta Fljótsdalshéraðs                                  

Lyngás 12 

700 Egilsstöðum                                                         

Reykjavík 14.maí 2012 

Ágæti viðtakandi. 

Ég heiti Ólöf Birna Björnsdóttir og er nemi í félagsráðgjöf við Háskóla Íslands. Ég starfaði í 

mörg ár hjá félagsþjónustunni á Blönduósi og í starfi mínu varð ég vör við hversu 

mismunandi þjónustu sveitarfélög veita. Þjónusta sveitarfélaga hefur lítið verið rannsökuð og 

ég ákvað því að fjalla um þjónustu sveitarfélaga við aldraða í BA verkefni mínu sem ég vinn 

að undir undir leiðsögn Soffíu Egilsdóttur framkvæmdastjóra félags- og þjónustusviðs hjá 

Hrafnistu en umsjónarmaður er Dr. Guðný Björk Eydal prófessor við Félagsráðgjafardeild 

Háskóla Íslands. 

Sveitarfélögin í rannsókninni eru 8 og valin með hentugleikaúrtaki af öllu landinu. Miðað var 

við að íbúafjöldi þeirra væri á bilinu 2000-4200. Í rannsókn minni ber ég saman 

þjónustuúrræði varðandi heimaþjónustu, akstur, heimsendingu á mat, búsetumál aldraðra, 

sértæk úrræði og fleiri þætti sem varða stöðu eldriborgara í sveitarfélaginu.  

Ég hef skoðað heimasíður og útgefið efni til að fá uppýsingar um ofantalin atriði hjá 

Fljótsdalshéraði og á næstu dögum mun ég hafa samband og óska eftir frekari upplýsingum. 

Varðandi Fljótsdalshérað vantar mig upplýsingar um neðangreind atriði: 

 Er heimaþjónusta veitt utan dagvinnutíma? 

 Veitir sveitarfélagið öldruðum aðstoð við garðvinnu? 

 Hvernig er ferðaþjónustu aldraðra háttað og hver er kostnaður notenda? 

Fyrir utan greiningu á þjónustu þá beinist rannsóknin mín að því að skoða hvaða þjónustu 

yrði hægt að veita í tveimur tilbúnum dæmum, í því skyni að varpa skýrara ljósi á mögulegum 

mun á þjónustu sveitarfélaganna sem leitað er til.  Mig langar að biðja þig um að skoða 

meðfylgjandi dæmisögur og í símtalinu fá að spyrja þig um hvaða þjónustu Fljótsdalshérað 

myndi geta veitt í slíkum tilvikum. 

Þér er velkomið að hafa samband ef spurningar vakna varðandi erindi mitt í síma 6968402 

eða á obb4@hi.is eða við leiðbeinendur ge@hi.is eða soffia.egilsdottir@hrafnista.is. 

Með fyrirfram þakklæti. 

______________________                    _____________________ 

Ólöf Birna Björnsdóttir                            Guðný Björk Eydal 

mailto:obb4@hi.is
mailto:ge@hi.is
mailto:soffia.egilsdottir@hrafnista.is


 
 

61 
 

Viðauki 4. 

Fjölskyldu og fræðslusvið Vestmannaeyjabæjar                                 

Ráðhúsinu 

900 Vestmannaeyjum 

Reykjavík 14.maí 2012 

Ágæti viðtakandi. 

Ég heiti Ólöf Birna Björnsdóttir og er nemi í félagsráðgjöf við Háskóla Íslands. Ég starfaði í 

mörg ár hjá félagsþjónustunni á Blönduósi og í starfi mínu varð ég vör við hversu 

mismunandi þjónustu sveitarfélög veita. Þjónusta sveitarfélaga hefur lítið verið rannsökuð og 

ég ákvað því að fjalla um þjónustu sveitarfélaga við aldraða í BA verkefni mínu sem ég vinn 

að undir undir leiðsögn Soffíu Egilsdóttur framkvæmdastjóra félags- og þjónustusviðs hjá 

Hrafnistu en umsjónarmaður er Dr. Guðný Björk Eydal prófessor við Félagsráðgjafardeild 

Háskóla Íslands. 

Sveitarfélögin í rannsókninni eru 8 og valin með hentugleikaúrtaki af öllu landinu. Miðað var 

við að íbúafjöldi þeirra væri á bilinu 2000-4200. Í rannsókn minni ber ég saman 

þjónustuúrræði varðandi heimaþjónustu, akstur, heimsendingu á mat, búsetumál aldraðra, 

sértæk úrræði og fleiri þætti sem varða stöðu eldriborgara í sveitarfélaginu.  

Ég hef skoðað heimasíður og útgefið efni til að fá uppýsingar um ofantalin atriði hjá 

Vestmannaeyjarbæ og á næstu dögum mun ég hafa samband og óska eftir frekari 

upplýsingum. Varðandi Vestmannaeyjarbæ vantar mig upplýsingar um neðangreind atriði: 

 Er heimaþjónusta veitt utan dagvinnutíma? 

 Hvernig er ferðaþjónustu aldraðra háttað og hver er kostnaður notenda? 

Fyrir utan greiningu á þjónustu þá beinist rannsóknin mín að því að skoða hvaða þjónustu 

yrði hægt að veita í tveimur tilbúnum dæmum, í því skyni að varpa skýrara ljósi á mögulegum 

mun á þjónustu sveitarfélaganna sem leitað er til.  Mig langar að biðja þig um að skoða 

meðfylgjandi dæmisögur og í símtalinu fá að spyrja þig um hvaða þjónustu 

Vestmannaeyjarbær myndi geta veitt í slíkum tilvikum. 

Þér er velkomið að hafa samband ef spurningar vakna varðandi erindi mitt í síma 6968402 

eða á obb4@hi.is eða við leiðbeinendur ge@hi.is eða soffia.egilsdottir@hrafnista.is. 

 

Með fyrirfram þakklæti. 

______________________                    _____________________ 

Ólöf Birna Björnsdóttir                            Guðný Björk Eydal 

mailto:obb4@hi.is
mailto:ge@hi.is
mailto:soffia.egilsdottir@hrafnista.is

Viðauki 5. 

Skóla- og fjölskylduskrifstofa Ísafjarðarbæjar             

Hafnarstræti 1 

400 ísafirði 

                                                           Reykjavík 14.maí 2012                     Ágæti viðtakandi. 

Ég heiti Ólöf Birna Björnsdóttir og er nemi í félagsráðgjöf við Háskóla Íslands. Ég starfaði í 

mörg ár hjá félagsþjónustunni á Blönduósi og í starfi mínu varð ég vör við hversu 

mismunandi þjónustu sveitarfélög veita. Þjónusta sveitarfélaga hefur lítið verið rannsökuð og 

ég ákvað því að fjalla um þjónustu sveitarfélaga við aldraða í BA verkefni mínu sem ég vinn 

að undir undir leiðsögn Soffíu Egilsdóttur framkvæmdastjóra félags- og þjónustusviðs hjá 

Hrafnistu en umsjónarmaður er Dr. Guðný Björk Eydal prófessor við Félagsráðgjafardeild 

Háskóla Íslands. 

Sveitarfélögin í rannsókninni eru 8 og valin með hentugleikaúrtaki af öllu landinu. Miðað var 

við að íbúafjöldi þeirra væri á bilinu 2000-4200. Í rannsókn minni ber ég saman 

þjónustuúrræði varðandi heimaþjónustu, akstur, heimsendingu á mat, búsetumál aldraðra, 

sértæk úrræði og fleiri þætti sem varða stöðu eldriborgara í sveitarfélaginu.  

Ég hef skoðað heimasíður og útgefið efni til að fá uppýsingar um ofantalin atriði hjá 

Ísafjarðarbæ og á næstu dögum mun ég hafa samband og óska eftir frekari upplýsingum. 

Varðandi Ísafjarðarbæ vantar mig upplýsingar um neðangreind atriði: 

 Hvort boðið sé upp á aðstoð við garðvinnu fyrir eldri borgara og afslátt eða 
niðurfelling á fasteignagjöldum.  

 Einnig vantar upplýsingar um dagvistun og hjúkrunar og dvalarrými. Hve mörg rými 
eru til staðar?  

Fyrir utan greiningu á þjónustu þá beinist rannsóknin mín að því að skoða hvaða þjónustu 

yrði hægt að veita í tveimur tilbúnum dæmum, í því skyni að varpa skýrara ljósi á mögulegum 

mun á þjónustu sveitarfélaganna sem leitað er til.  Mig langar að biðja þig um að skoða 

meðfylgjandi dæmisögur og í símtalinu fá að spyrja þig um hvaða þjónustu Ísafjarðarbær 

myndi geta veitt í slíkum tilvikum. 

Þér er velkomið að hafa samband ef spurningar vakna varðandi erindi mitt í síma 6968402 

eða á obb4@hi.is eða við leiðbeinendur ge@hi.is eða soffia.egilsdottir@hrafnista.is. 

Með fyrirfram þakklæti. 

____________________                    _____________________ 

Ólöf Birna Björnsdóttir                            Guðný Björk Eydal 

Viðauki 6. 

Velferðasvið Hveragerðisbæjar                                 

Sunnumörk 2 

810 Hveragerði 

                                                            Reykjavík 14.maí 2012  Ágæti viðtakandi. 

Ég heiti Ólöf Birna Björnsdóttir og er nemi í félagsráðgjöf við Háskóla Íslands. Ég starfaði í 

mörg ár hjá félagsþjónustunni á Blönduósi og í starfi mínu varð ég vör við hversu 

mismunandi þjónustu sveitarfélög veita. Þjónusta sveitarfélaga hefur lítið verið rannsökuð og 

ég ákvað því að fjalla um þjónustu sveitarfélaga við aldraða í BA verkefni mínu sem ég vinn 

að undir undir leiðsögn Soffíu Egilsdóttur framkvæmdastjóra félags- og þjónustusviðs hjá 

Hrafnistu en umsjónarmaður er Dr. Guðný Björk Eydal prófessor við Félagsráðgjafardeild 

Háskóla Íslands. 

Sveitarfélögin í rannsókninni eru 8 og valin með hentugleikaúrtaki af öllu landinu. Miðað var 

við að íbúafjöldi þeirra væri á bilinu 2000-4200. Í rannsókn minni ber ég saman 

þjónustuúrræði varðandi heimaþjónustu, akstur, heimsendingu á mat, búsetumál aldraðra, 

sértæk úrræði og fleiri þætti sem varða stöðu eldriborgara í sveitarfélaginu.  

Ég hef skoðað heimasíður og útgefið efni til að fá uppýsingar um ofantalin atriði hjá 

Hveragerðisbæ og á næstu dögum mun ég hafa samband og óska eftir frekari upplýsingum. 

Varðandi Hveragerðisbæ vantar mig upplýsingar um neðangreind atriði: 

 Veitir sveitarfélagið öldruðum aðstoð við garðvinnu? 

 Hversu mörg rými eru á hjúkrunar og dvalarheimilum? 

 Ferðaþjónusta aldraðar, hver er kostnarðu notenda? 

Fyrir utan greiningu á þjónustu þá beinist rannsóknin mín að því að skoða hvaða þjónustu 

yrði hægt að veita í tveimur tilbúnum dæmum, í því skyni að varpa skýrara ljósi á mögulegum 

mun á þjónustu sveitarfélaganna sem leitað er til.  Mig langar að biðja þig um að skoða 

meðfylgjandi dæmisögur og í símtalinu fá að spyrja þig um hvaða þjónustu Hveragerðisbær 

myndi geta veitt í slíkum tilvikum. 

Þér er velkomið að hafa samband ef spurningar vakna varðandi erindi mitt í síma 6968402 

eða á obb4@hi.is eða við leiðbeinendur ge@hi.is eða soffia.egilsdottir@hrafnista.is. 

Með fyrirfram þakklæti. 

______________________                    _____________________ 

Ólöf Birna Björnsdóttir                            Guðný Björk Eydal 

Viðauki 7. 

Félagsþjónusta Norðurþings                                 

Ketilsbraut 7-9 

640 Húsavík 

                                                            Reykjavík 14.maí 2012   

Ágæti viðtakandi. 

Ég heiti Ólöf Birna Björnsdóttir og er nemi í félagsráðgjöf við Háskóla Íslands. Ég starfaði í 

mörg ár hjá félagsþjónustunni á Blönduósi og í starfi mínu varð ég vör við hversu 

mismunandi þjónustu sveitarfélög veita. Þjónusta sveitarfélaga hefur lítið verið rannsökuð og 

ég ákvað því að fjalla um þjónustu sveitarfélaga við aldraða í BA verkefni mínu sem ég vinn 

að undir undir leiðsögn Soffíu Egilsdóttur framkvæmdastjóra félags- og þjónustusviðs hjá 

Hrafnistu en umsjónarmaður er Dr. Guðný Björk Eydal prófessor við Félagsráðgjafardeild 

Háskóla Íslands. 

Sveitarfélögin í rannsókninni eru 8 og valin með hentugleikaúrtaki af öllu landinu. Miðað var 

við að íbúafjöldi þeirra væri á bilinu 2000-4200. Í rannsókn minni ber ég saman 

þjónustuúrræði varðandi heimaþjónustu, akstur, heimsendingu á mat, búsetumál aldraðra, 

sértæk úrræði og fleiri þætti sem varða stöðu eldriborgara í sveitarfélaginu.  

Ég hef skoðað heimasíður og útgefið efni til að fá uppýsingar um ofantalin atriði hjá 

Norðurþingi og á næstu dögum mun ég hafa samband og óska eftir frekari upplýsingum. 

Varðandi Norðurþing vantar mig upplýsingar um neðangreind atriði: 

 Veitir sveitarfélagið öldruðum aðstoð við garðvinnu? 

 Veitir sveitarfélagið öldruðum afslátt eða niðurfellingu fasteingagjalda? 

Fyrir utan greiningu á þjónustu þá beinist rannsóknin mín að því að skoða hvaða þjónustu 

yrði hægt að veita í tveimur tilbúnum dæmum, í því skyni að varpa skýrara ljósi á mögulegum 

mun á þjónustu sveitarfélaganna sem leitað er til.  Mig langar að biðja þig um að skoða 

meðfylgjandi dæmisögur og í símtalinu fá að spyrja þig um hvaða þjónustu Norðurþing 

myndi geta veitt í slíkum tilvikum. 

Þér er velkomið að hafa samband ef spurningar vakna varðandi erindi mitt í síma 6968402 

eða á obb4@hi.is eða við leiðbeinendur ge@hi.is eða soffia.egilsdottir@hrafnista.is. 

 

Með fyrirfram þakklæti. 

______________________                    _____________________ 

Ólöf Birna Björnsdóttir                            Guðný Björk Eydal  

Viðauki 8. 

Fjölskylduþjónusta Skagfirðinga                                  

Ráðhúsinu, Skagfirðingabraut 21 

550 Sauðárkrók 

Reykjavík 14.maí 2012 

Ágæti viðtakandi. 

Ég heiti Ólöf Birna Björnsdóttir og er nemi í félagsráðgjöf við Háskóla Íslands. Ég starfaði í 

mörg ár hjá félagsþjónustunni á Blönduósi og í starfi mínu varð ég vör við hversu 

mismunandi þjónustu sveitarfélög veita. Þjónusta sveitarfélaga hefur lítið verið rannsökuð og 

ég ákvað því að fjalla um þjónustu sveitarfélaga við aldraða í BA verkefni mínu sem ég vinn 

að undir undir leiðsögn Soffíu Egilsdóttur framkvæmdastjóra félags- og þjónustusviðs hjá 

Hrafnistu en umsjónarmaður er Dr. Guðný Björk Eydal prófessor við Félagsráðgjafardeild 

Háskóla Íslands. 

Sveitarfélögin í rannsókninni eru 8 og valin með hentugleikaúrtaki af öllu landinu. Miðað var 

við að íbúafjöldi þeirra væri á bilinu 2000-4200. Í rannsókn minni ber ég saman 

þjónustuúrræði varðandi heimaþjónustu, akstur, heimsendingu á mat, búsetumál aldraðra, 

sértæk úrræði og fleiri þætti sem varða stöðu eldriborgara í sveitarfélaginu.  

Ég hef skoðað heimasíður og útgefið efni til að fá uppýsingar um ofantalin atriði hjá 

Sveitarfélaginu Skagafirði og á næstu dögum mun ég hafa samband og óska eftir frekari 

upplýsingum. Varðandi Sveitarfélagið Skagafjörð vantar mig upplýsingar um neðangreind 

atriði: 

 Er heimaþjónusta veitt utan dagvinnutíma? 

 Veitir sveitarfélagið öldruðum aðstoð við garðvinnu? 

 Hversu mörg rými eru á hjúkrunar og dvalarheimilum? 

Fyrir utan greiningu á þjónustu þá beinist rannsóknin mín að því að skoða hvaða þjónustu 

yrði hægt að veita í tveimur tilbúnum dæmum, í því skyni að varpa skýrara ljósi á mögulegum 

mun á þjónustu sveitarfélaganna sem leitað er til.  Mig langar að biðja þig um að skoða 

meðfylgjandi dæmisögur og í símtalinu fá að spyrja þig um hvaða þjónustu Sveitarfélagið 

Skagafjörður myndi geta veitt í slíkum tilvikum. 

Þér er velkomið að hafa samband ef spurningar vakna varðandi erindi mitt í síma 6968402 

eða á obb4@hi.is eða við leiðbeinendur ge@hi.is eða soffia.egilsdottir@hrafnista.is. 

Með fyrirfram þakklæti. 

______________________                    _____________________ 

Ólöf Birna Björnsdóttir                            Guðný Björk Eydal 

Viðauki 9. 

Fræðslu- og félagssvið Hornafjarðar                                 
Hafnarbraut 27 
780 Höfn 

 

Reykjavík 14.maí 2012 

Ágæti viðtakandi. 

Ég heiti Ólöf Birna Björnsdóttir og er nemi í félagsráðgjöf við Háskóla Íslands. Ég starfaði í 

mörg ár hjá félagsþjónustunni á Blönduósi og í starfi mínu varð ég vör við hversu 

mismunandi þjónustu sveitarfélög veita. Þjónusta sveitarfélaga hefur lítið verið rannsökuð og 

ég ákvað því að fjalla um þjónustu sveitarfélaga við aldraða í BA verkefni mínu sem ég vinn 

að undir undir leiðsögn Soffíu Egilsdóttur framkvæmdastjóra félags- og þjónustusviðs hjá 

Hrafnistu en umsjónarmaður er Dr. Guðný Björk Eydal prófessor við Félagsráðgjafardeild 

Háskóla Íslands. 

Sveitarfélögin í rannsókninni eru 8 og valin með hentugleikaúrtaki af öllu landinu. Miðað var 

við að íbúafjöldi þeirra væri á bilinu 2000-4200. Í rannsókn minni ber ég saman 

þjónustuúrræði varðandi heimaþjónustu, akstur, heimsendingu á mat, búsetumál aldraðra, 

sértæk úrræði og fleiri þætti sem varða stöðu eldriborgara í sveitarfélaginu.  

Ég hef skoðað heimasíður og útgefið efni til að fá uppýsingar um ofantalin atriði á Hornafirði 

og á næstu dögum mun ég hafa samband og óska eftir frekari upplýsingum. Varðandi 

Hornafjörð vantar mig upplýsingar um neðangreind atriði: 

 Er veittur afsláttur eða niðurfelling á gjaldi heimaþjónustu? 

 Er heimsendur matur í boði um helgar? 

 Býður sveitarfélagið öldruðum í sérhúsnæði aðstoð við garðvinnu? 

 Er öldruðum veittur afsláttur eða niðurfelling af fasteignagjöldum? 

  Rekur sveitarfélagið leiguíbúðir fyrir aldraða? 

 Hvernig er ferðaþjónustu aldraðra háttað og hver er kostnaður notenda? 

Fyrir utan greiningu á þjónustu þá beinist rannsóknin mín að því að skoða hvaða þjónustu 

yrði hægt að veita í tveimur tilbúnum dæmum, í því skyni að varpa skýrara ljósi á mögulegum 

mun á þjónustu sveitarfélaganna sem leitað er til.  Mig langar að biðja þig um að skoða 

meðfylgjandi dæmisögur og í símtalinu fá að spyrja þig um hvaða þjónustu Hornafjörður 

myndi geta veitt í slíkum tilvikum. 

Þér er velkomið að hafa samband ef spurningar vakna varðandi erindi mitt í síma 6968402 

eða á obb4@hi.is eða við leiðbeinendur ge@hi.is eða soffia.egilsdottir@hrafnista.is. 

Með fyrirfram þakklæti. 

______________________                    _____________________ 

Ólöf Birna Björnsdóttir                            Guðný Björk Eydal 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


